
Ársskýrsla 2025

Innan Samtaka iðnaðarins eru um 1.700 fyrirtæki og félög sjálfstæðra  
atvinnurekenda. Um 50 iðngreinar, undirfélög og ráð eru starfsrækt innan SI 
og eru hundruð stjórnenda í íslenskum iðnfyrirtækjum virk í starfi  
samtakanna sem eru stærstu og öflugustu samtök atvinnurekenda á Íslandi.

Samtök iðnaðarins vinna að hagsmunum iðnaðarins á öllum sviðum í nánu 
samráði við félagsmenn, aðildarfélög og fjölmargar greinar iðnaðar.

Ávarp formanns

Árið 2025 var áminning um þá miklu þýðingu sem íslenskur iðnaður hefur fyrir samfélagið 
okkar. Iðnaðurinn er ekki aðeins hornsteinn íslenska hagkerfisins – hann er drifkraftur verð­
mætasköpunar, nýsköpunar og tækifæra landið um kring. Á síðasta starfsári skapaði greinin 
verðmæti sem námu um fjórðungi af landsframleiðslu þjóðarinnar og um 52 þúsund manns 
störfuðu innan iðnaðarins – einn af hverjum fjórum á íslenskum vinnumarkaði. Þessar tölur 
endurspegla styrkinn sem íslenskur iðnaður og okkar frábæra starfsfólk ber með sér.

 

Við lifum á tímum sífellt hraðari breytinga og aukins 

óróa á alþjóðavettvangi. Verndarstefna eykst, tolla­

múrar halda áfram að rísa og ríkisafskipti aukast víða 

um heim. Þessar áskoranir eru þó jafnframt til marks 

um nýja tíma sem bjóða upp á ýmis tækifæri fyrir þau 

samfélög sem bregðast við með útsjónarsemi og skýrri 

framtíðarsýn. Samtök iðnaðarins hafa um langt skeið 

verið staðföst í þeirri skoðun sinni og sýn að Ísland geti 

og eigi að vera í fremstu röð þjóða sem nýta þekkingu, 

nýsköpun, hugvit og ábyrga auðlindanýtingu til að 

efla samkeppnishæfni sína. Ísland á einfaldlega heima 

á stóra sviðinu. Með því að skapa stöðuga og skýra 

umgjörð fyrir útflutningsgreinarnar, tæknilausnir og 

framtíðariðnað byggjum við traustan grunn undir áfram­

haldandi vöxt fyrir framtíðarkynslóðirnar.

Íslenskur tækni- og hugverkaiðnaður hefur á örfáum 

árum fest sig í sessi sem ein helsta útflutningsstoð Ís­

lands – og hefur alla burði til að verða sú stærsta við lok 

þessa áratugar. Á sama tíma heldur orkusækinn iðnaður 

áfram að vera helsta útflutningsgrein þjóðarinnar, 

en saman stóðu þessar útflutningsstoðir fyrir 39% af 

útflutningstekjum þjóðarbúsins á síðasta ári. Þessi þróun 

undirstrikar það sem við höfum ítrekað lagt áherslu á: að 

hugvit, þekking og orkuauðlindir Íslands eru ómetan­

legar stoðir sem þarf að hlúa vel að og styrkja til frekari 

vaxtar.

Framundan eru krefjandi verkefni sem kalla á ábyrga 

forystu, samstöðu og djörfung. Við þurfum að tryggja 

að Ísland sé áfram eftirsóknarverður staður fyrir fjár­

festingu og nýsköpun, að starfsumhverfið og innviðir 

styðji við vöxt fyrirtækja, og að framtíðarsýn okkar 

sé jafn skýr og hún er metnaðarfull. Það krefst áfram­

haldandi samvinnu atvinnulífs og stjórnvalda, og að við 

hugsum stórt og lengra en til næstu ára.

En við höfum fulla ástæðu til að vera bjartsýn. Íslenskur 

iðnaður hefur ítrekað sýnt að hann getur tekist af krafti á 

við áskoranir og stöðugar breytingar í ytra umhverfinu, 

brugðist hratt við og skapað tækifæri þar sem aðrir sjá 

einungis hindranir. Með sameiginlegum vilja, framsýni og 

skýrum áherslum getum við tryggt að greinin verði áfram 

burðarás hagkerfisins – og að Ísland verði áfram land þar 

sem hugmyndir verða að verðmætum.

Markverður árangur síðasta árs er ykkar, kæru félags­

menn. Framtíðin verður byggð og sköpuð af okkur öll­

um saman – og þar skipta allir máli. Það hefur verið mér 

mikill heiður og sönn ánægja að fá að veita Samtökum 

iðnaðarins forystu síðustu sex ár og ég kveð á komandi 

Iðnþingi stoltur af þeim mikla og markverða árangri 

sem íslenskur iðnaður hefur náð dag hvern. Ég þakka af 

einlægni fyrir samstarfið við ykkur öll og hlakka til að 

fylgjast með hinu öfluga og mikilvæga starfi Samtaka 

iðnaðarins af hliðarlínunni. 

Ég færi félagsmönnum, stjórn og starfsfólki Samtaka 

iðnaðarins mínar bestu þakkir fyrir afar ánægjulegt 

samstarf á árinu og óska íslenskum iðnaði velfarnaðar 

um ókomna tíð.

9. júlí 2025 

UMTALSVERÐ FÆKKUN ÍBÚÐA Í BYGGINGU VÆNTANLEG 
Umtalsverður samdráttur verður í fjölda íbúða í byggingu fyrir almennan markað á næstu 12 mánuðum 
samkvæmt könnun sem Outcome framkvæmdi fyrir Samtök iðnaðarins (SI) í júní. Könnunin var lögð fyrir 
stjórnendur verktakafyrirtækja sem byggja íbúðir á eigin vegum fyrir almennan markað og er unnin milli 
talninga Húsnæðis- og mannvirkjastofnunnar (HMS) á íbúðum í byggingu. Samkvæmt niðurstöðum 
könnunarinnar gera stjórnendur fyrirtækjanna ráð fyrir 17% fækkun íbúða í byggingu á næstu tólf mánuðum. 
Niðurstöðurnar benda til þess að hár fjármagnskostnaður sé mjög stór áhrifaþáttur þessa samdráttar. 

 

17% SAMDRÁTTUR Í UPPBYGGINGU ÍBÚÐA OG LENGRI SÖLUTÍMI 
Heildarfjöldi íbúða í byggingu hjá fyrirtækjunum sem tóku þátt í könnuninni er 2.262, sem nemur 37% af 
öllum íbúðum í byggingu á landinu, samkvæmt tölum HMS. Ef áform fyrirtækjanna ganga eftir verða 1.873 
íbúðir í byggingu eftir tólf mánuði.  

Fyrirtækin hófu byggingu á 960 íbúðum á síðustu 12 
mánuðum, sem er litlu minna en þau áforma að hefja á 
næstu 12 mánuðum, eða 1.142 íbúðir. Eftir 12 mánuði 
verða því 1.873 íbúðir í byggingu hjá þessum 
fyrirtækjum, sem er ríflega 17% samdráttur frá því sem 
nú er í byggingu.  

Ef sá samdráttur er heimfærður á markaðinn í heild má 
gera ráð fyrir að íbúðum í byggingu fækki úr 6.200 í um 
5.100 á næstu 12 mánuðum. Gangi þetta eftir mun 
íbúðum í byggingu halda áfram að fækka, en þær voru 
tæplega 8.800 í mars 2023 samkvæmt talningu HMS. 
Þessi mikla fækkun íbúða í byggingu bíður heim hættu 
á íbúðaskorti litið til næstu ára sem heftir vaxtargetu 
hagkerfisins, eykur verðbólgu og kallar á hærri vexti.   

Þá gera stjórnendur ráð fyrir að fyrirtæki þeirra selji 960 íbúðir á næstu 12 mánuðum, sem eru nokkuð færri 
íbúðir en þær 1.531 sem þeir áætla að verði fullbúnar á sama tímabili. Nýjum íbúðum á söluskrá hefur 
fjölgað undanfarið og benda ofangreindar niðurstöður til þess að svo verði áfram á næstunni. Þó gera 

1. apríl 2025 

SKATTSPOR IÐNAÐARINS 464 MILLJARÐAR KRÓNA - 
STÆRST ALLRA ÚTFLUTNINGSGREINA 
Árið 2023 nam skattspor íslensks iðnaðar 464 milljörðum króna samkvæmt niðurstöðum Reykjavík 
Economics og er stærst meðal útflutningsgreina. Um er að ræða umtalsverða fjárhæð enda er íslenskur 
iðnaður ein af undirstöðum íslensks efnahagslífs. Til samanburðar námu útgjöld hins opinbera til 
heilbrigðismála 354 milljörðum króna árið 2023 og til menntamála 250 milljörðum króna. Þetta sýnir að 
iðnaðurinn stendur undir stórum hluta af starfsemi hins opinbera, þar sem skattspor iðnaðarins mælir 
framlag greinarinnar til samfélagsins í formi skattgreiðslna. Greiningin byggir á skýrslu Reykjavík 
Economics og byggist á sömu aðferðafræði og fyrri greiningar af sama toga. 

 

Skattspor iðnaðarins það stærsta meðal útflutningsgreina 

Skattspor iðnaðarins er stærst allra útflutningsgreina. Til samanburðar nam skattspor ferðaþjónustunnar 
180 milljörðum króna árið 2023, sem er ríflega helmingi minna en skattspor iðnaðarins. Í skýrslu Reykjavík 
Economics er fjallað um heildarskattspor iðnaðar, einnig nefnt vítt skattspor. Það eru þær tölur sem vísað 
er til hér að framan. Til viðbótar er reiknað svokallað þröngt skattspor iðnaðarins, sem er víða skilgreint 
skattspor að frádregnum útskatti virðisaukaskatts. Þröngt skattspor iðnaðarins nam 220 milljörðum króna 

7. febrúar 2025 

AÐGERÐIR RÍKIS OG SVEITARFÉLAGA DRAGA ÚR 
UPPBYGGINGU ÍBÚÐA 
Fjöldi nýrra íbúða í byggingu verður óbreyttur næstu tólf mánuði samkvæmt könnun sem Outcome 
framkvæmdi fyrir Samtök iðnaðarins. Könnunin var lögð fyrir stjórnendur verktakafyrirtækja sem byggja 
íbúðir í eigin reikning. Samkvæmt niðurstöðum könnunarinnar gera stjórnendur fyrirtækjanna ráð fyrir að 
hafist verði handa við byggingu 1.164 íbúða á næstu tólf mánuðum og á sama tíma verði lokið við byggingu 
á 1.216 íbúðum. Í niðurstöðum könnunarinnar kemur fram að aðgerðir síðustu ríkisstjórnar í skattamálum 
og skortur á lóðum hefur dregið úr uppbyggingu íbúða.  

Heildarfjöldi íbúða í byggingu hjá fyrirtækjum sem tóku þátt í könnuninni er 2.288 sem nemur um 34% af 
íbúðum í byggingu á landinu öllu samkvæmt tölum Húsnæðis- og mannvirkjastofnunar (HMS). Ef áform 
fyrirtækjanna ganga eftir verða 2.236 íbúðir í byggingu eftir tólf mánuði. Fyrirtækin í könnuninni hófu 
byggingu 646 íbúða á síðustu tólf mánuðum sem er minna en þau áforma að hefja á næstu tólf mánuðum. 
Niðurstöðurnar benda því til þess að uppbygging íbúða á fyrstu byggingarstigum sé að glæðast.  

Stjórnendur fyrirtækjanna vænta þess að fyrirtæki þeirra selji 1.188 íbúðir á næstu tólf mánuðum sem er 
sambærilegur fjöldi og þeir gera ráð fyrir að verði fullbúnar á sama tímabili. Þetta bendir til þess að þeir 
búist ekki við að óseldar íbúðir safnist upp á markaðnum. Þeir vænta jafnframt aukinnar eftirspurnar eftir 
nýjum íbúðum en á síðustu tólf mánuðum hafa þeir selt um 495 íbúðir. 

Í könnuninni kemur fram að 78% stjórnenda telja að sölutími íbúða hafi lengst á undanförnum tólf mánuðum. 
Enginn stjórnandi sagðist hafa upplifað styttri sölutíma. Þá telja stjórnendur fyrirtækjanna að meðalsölutími 
sé nú um 13–15 vikur, eða 3–3½ mánuðir. Sölutími á þessu bili hefur verið talinn merki um jafnvægi á 
íbúðamarkaði. 

Reykjavík, 9. desember 2025 

Efni: Umsögn Samtaka iðnaðarins um drög að atvinnustefnu Íslands, vaxtarplan 

til 2035  

Samtök iðnaðarins (hér eftir „SI“ eða „samtökin“) hafa tekið til umsagnar drög að atvinnustefnu 

Íslands, vaxtarplan til 2025, mál s-226/2025, sem birt var í samráðsgátt 14. nóvember sl. 

Samtökin fagna meginmarkmiði stefnunnar um kröftugan vöxt útflutnings sem byggir á 

atvinnugreinum með háa framleiðni. Fjárfesting í nýsköpun er forsenda aukinnar 

verðmætasköpunar, framleiðni og fjölbreytni í útflutningi. SI taka í meginatriðum undir 

almennar og sértækar stefnuáherslur í atvinnustefnunni ásamt markmiðum og mælikvörðum 

sem verður horft til við eftirfylgni og mat á árangri stefnunnar.  

Hér í framhaldi er að finna tillögur SI til aðgerða vegna sértækra stefnuáherslna.    

Tillögur að aðgerðum til að efla vísindi og nýsköpun 

1. Festa í sessi skattahvata vegna rannsókna og þróunar (R&Þ) í lögum um stuðning 

við nýsköpunarfyrirtæki. 

Samtökin leggja áherslu á að skattahvatar vegna R&Þ, með vísan í lög um stuðning við 

nýsköpunarfyrirtæki, verði festir í sessi til lengri tíma og að tryggður verði fyrirsjáanleiki í 

framkvæmd kerfisins. Í því felst að haldið verði óbreyttu endurgreiðsluþaki og óbreyttu hlutfalli, 

25% fyrir stór fyrirtæki og 35% fyrir lítil og meðalstór fyrirtæki. Þakið, sem var sett í lög árið 

2020, samsvarar um 1.500 m.kr. á verðlagi dagsins í dag, að teknu tilliti til verðlagsbreytinga 

samkvæmt verðlagsreiknivél Hagstofu Íslands. Jafnframt þarf að tryggja að skilyrði 

skattahvatanna taki mið af breytilegum þróunartíma í ólíkum geirum, svo sem í lyfja-, líftækni-

, djúptækni- og leikjaiðnaði, þar sem þróunarferli geta tekið áratugi. 

2. Skýrari skilgreining á R&Þ og uppfærsla á skilgreiningu nýsköpunarfyrirtækja. 

Samtökin telja jafnframt mikilvægt að skilgreina betur hvað teljist til rannsókna og þróunar, 

þannig að laga- og reglugerðarrammi endurspegli raunveruleg nýsköpunarverkefni í 

hugverkaiðnaði. Uppfæra þarf skilgreiningar á R&Þ þannig að hugbúnaðarþróun og 

áframhaldandi þróun MVP-verkefna falli ótvírætt undir kerfið þegar unnið er að lausnum sem 

fela í sér tæknilega óvissu eða nýnæmi og eru skalanlegar á alþjóðamarkaði. Jafnframt er 

nauðsynlegt að skilgreining hugtaksins „nýsköpunarfyrirtæki“ taki skýrt mið af því að verkefni 

feli í sér skýrt nýnæmi, stuðli að verðmætasköpun og séu skalanleg og ætluð fyrir alþjóðlega 

markaði. Slíkt tryggir að stuðningskerfið nýtist þeim fyrirtækjum sem sannarlega starfa á 

grundvelli nýsköpunar og hugverka. 

3. Aukin skilvirkni umsóknarferla Rannís og sjálfstæð áfrýjunarnefnd. 

Bæta þarf framkvæmd Rannís og matsferla í R&Þ kerfinu. Nauðsynlegt er að fjölga 

sérfræðingum, þar á meðal sérfræðinga með sérþekkingu í hugbúnaði, líftækni og verkfræði, 

 

sss 

11. september 2025 

SAMDRÁTTUR Í BYGGINGARIÐNAÐI  
- LEIÐIR TIL EFNAHAGSLEGS VÍTAHRINGS 

Nýbirtar hagtölur frá Hagstofu Íslands og Húsnæðis- og mannvirkjastofnun (HMS) sýna að samdráttur er 
hafinn í byggingariðnaði. Eftir fjögurra ára vaxtarskeið frá árinu 2021 hefur velta í greininni nú dregist 
saman, störfum fækkað, innflutningur byggingarefna minnkað og fjöldi íbúða í byggingu dregist saman svo 
eitthvað sé nefnt. 

Byggingariðnaðurinn er ein af undirstöðum íslensks efnahagslífs. Hann hefur mikið vægi í verðmætasköpun 
og á vinnumarkaði, bæði beint og óbeint. Fyrirtæki í greininni starfa um allt land þar sem þau skapa störf 
og sinna mikilvægu hlutverki við uppbyggingu íbúða, atvinnuhúsnæðis og opinberra innviða, sem allt eru 
forsendur fyrir samkeppnishæfni atvinnulífsins, framleiðni og lífsgæðum landsmanna.  

Niðursveiflan í byggingariðnaðinum hefur bein áhrif á hagvöxt, sem mældist aðeins 0,3% á fyrri helmingi 
ársins eftir samdrátt í fyrra. Efnahagsáhætta fylgir miklum sveiflum í greininni. Slíkar sveiflur skapa 
efnahagslegan vítahring þar sem samdráttur í dag býr til skort á íbúðum og lakari innviði á morgun, sem 
aftur leiðir af sér minni framleiðni, lakari samkeppnishæfni, verðbólgu og hærri vexti. 

Samdráttur mælist nú í veltu eftir fjögurra ára vöxt 

Umfang greinarinnar er mikið. Velta í byggingariðnaði og mannvirkjagerð nam 660 milljörðum króna í fyrra, 
sem er rúmlega 9% af heildarveltu í hagkerfinu. Þetta endurspeglar mikið vægi greinarinnar í 
verðmætasköpun hagkerfisins.  

Nú er að eiga sér stað skýr viðsnúningur í greininni. Á fyrri hluta þessa árs nam veltan í greininni tæplega 
310 milljörðum króna, sem er 2% samdráttur að raunvirði frá sama tíma í fyrra. Þetta er í fyrsta sinn síðan 
2021 sem samdráttur mælist í veltu greinarinnar, en á sama tíma í fyrra jókst veltan um 8%. 

         Reykjavík, 5. janúar 2026  

Efni: Umsögn Samtaka iðnaðarins um áform um lagasetningu um stofnun innviðafélags, 
mál nr. S-250/2025 
Samtök iðnaðarins (hér eftir „samtökin“ eða „SI“) fagna áformum um stofnun sérstaks 
innviðafélags sem hefur það hlutverk að fjármagna og halda utan um uppbyggingu lykilinnviða í 
samgöngum, svo sem jarðganga og stórra samgönguframkvæmda á borð við Sundabraut. Slík 
nálgun er í fullu samræmi við ítrekað ákall samtakanna um nýjar og skilvirkari leiðir til að vinna á 
uppsafnaðri innviðaskuld og tryggja framgang arðbærra innviðaverkefna. Líkt og SI bentu á í umsögn sinni um fjárlagafrumvarp ársins 2026, dags. 2. október 2025,1 hafa 
hefðbundnar fjárveitingar fjárlaga ekki dugað til að mæta raunverulegri þörf fyrir uppbyggingu 
samgöngumannvirkja. Nauðsynlegt er að færa fjármögnun stærri framkvæmda út fyrir A-hluta 
ríkissjóðs og skapa fyrirsjáanlegra umhverfi fyrir langtímaverkefni. Rjúfa þarf kyrrstöðu og vinna á innviðaskuld Í skýrslu SI og Félags ráðgjafarverkfræðinga, Innviðir á Íslandi 2025, 2  kemur fram að 

heildarviðhaldsskuld núverandi innviða nemur um 680 milljörðum króna. Þar af liggur stærsti hluti 
skuldarinnar í vegakerfinu, eða á bilinu 265–290 milljarðar króna, og er ástandseinkunn þess 
lægst allra innviðaflokka. Til viðbótar er umtalsverð innviðaskuld í nýframkvæmdum en vöxtur 
innviðakerfisins hefur ekki fylgt eftir vexti eftir vexti hagkerfisins á síðustu árum.  Samtökin hafa ítrekað bent á að slík viðhaldsskuld jafngildi í reynd skuldasöfnun hins opinbera, 
þar sem kostnaður er færður yfir á komandi kynslóðir. Umferð um þjóðvegakerfið hefur aukist um 
67% á síðustu tíu árum án þess að innviðir hafi verið byggðir upp í takt við þá þróun. Afleiðingin 
birtist í auknum töfum, lakara öryggi og minni framleiðni og verðmætasköpun atvinnulífsins. Ljóst 
er að stjórnvöld munu á komandi árum neyðast til að fjárfesta háum upphæðum í núverandi 

 1 https://www.si.is/media/_eplica-uppsetning/Umsogn-SI-um-frumvarp-til-fjarlaga-2026-1.-mal-157.-
loggjafarthing-02-10-2025.pdf  2 https://www.si.is/media/_eplica-uppsetning/SI-Innvidaskyrsla-2025-opnur-fin.pdf  

Áætlað er að útgáfa ríkisbréfa nemi 200 
milljörðum króna að söluvirði árið 2026. 
Þetta kom fram í tilkynningu Lánamála. 
Gunnar Erlingsson, forstöðumaður 
skuldabréfamiðlunar Arion banka, 
segir í samtali við Morgunblaðið að 
200 milljarða útgáfa sé í samræmi við 
væntingar. Viðbrögð á markaði benda 
einnig til þess að tilkynning Lánamála 
hafi ekki komið markaðsaðilum á óvart. 
Tveir stórir gjalddagar ríkisbréfa eru á 

gjalddaga á næsta ári, RIKS 26 í febrúar 
tæpir 76 milljarðar og RIKB 26 í október 
rúmir 90 milljarðar. 

„Þetta er vissulega mikil útgáfa og sú 
mesta hingað til og kann því að hljóma 
illa í fyrstu, en hins vegar ef maður á að 
horfa á jákvæðu hliðarnar þá er nettóút-
gáfa, það er að segja ný útgáfa ríkisbréfa 
umfram gjalddaga næsta árs, aðeins 34 
milljarðar króna samanborið við um 
91 milljarð króna á þessu ári. Þetta ár 
gekk nefnilega mjög vel í útgáfu bréfa í 
því ljósi, því óvissa í tollamálum framan 
af ári og áföll hér heima síðar á árinu 

lituðu efnahagsmálin,“ segir Gunnar.
Staða ríkisvíxla minnkaði verulega á 

árinu, sem Gunnar segir vera jákvætt 
þar sem víxlaútgáfan veiti ríkinu sveigj-
anleika. Fyrirhuguð er útgáfa sem 
svarar 40-60 milljörðum á fyrsta árs-
fjórðungi sem er sama magn og á fyrsta 
fjórðungi þessa árs. Gunnar bendir á að 
útgáfa ríkisins hafi gjarnan verið fremur 
framþung á hverju ári og hann eigi von 
á að svo verði áfram og meira en helm-
ingur útgáfunnar klárist fyrir mitt ár.

„Meiri áhersla er lögð á útgáfu óverð-
tryggðra bréfa á árinu en verðtryggðra 

og nýr flokkur, RIKB 29, lítur dagsins 
ljós. Venjulega fer töluvert púður í að 
byggja upp nýjan flokk ríkisbréfa svo 
ég reikna með að hann verði oft í boði 
í útboðum Lánamála á árinu. Sem er 
svo sem hið besta mál, flokkurinn yrði 
álitlegur á kúrfunni,“ segir Gunnar og 
bendir á að enn fremur, og í samræmi 
við nýbirta stefnu í lánamálum ríkisins, 
skuli meðallánstími skulda ríkissjóðs 
vera 5-7 ár. Hann er nú um 6,8 ár og við 
efri mörk, enda lengdist hann nokkuð 
við uppgjör ÍL-sjóðs við útgáfu nýju 
RIKS-bréfanna. 

l  Skuldabréfamiðlari segir útgáfuna í takt við væntingar l  Mesta útgáfa hingað til l  Árið gekk vel

200 milljarða útgáfa ríkisbréfa
Magdalena Anna Torfadóttir
magdalena@mbl.is 

 Morgunblaðið/Eyþór

Skuldabréf Tilkynning Lánamála 
kom markaðsaðilum ekki á óvart.

Um 90% landsmanna telja að 
íslenskur iðnaður hafi jákvæð 
áhrif á samfélagið í heild. Aðeins 
3% telja að íslenskur iðnaður 
hafi neikvæð áhrif. Þetta kemur 
fram í nýrri viðhorfskönnun sem 
Gallup framkvæmdi meðal lands-
manna að beiðni Samtaka iðnað-
arins (SI). Gallup framkvæmdi 
viðhorfskönnunina dagana 20. nóv-
ember til 3. desember 2025. Fjöldi 
svarenda var 809 og í úrtakinu 
voru 18 ára og eldri af öllu landinu, 
handahófsvaldir úr Viðhorfahópi 
Gallup.

Í sömu könnun Gallup kemur 
fram að 86% svarenda eru jákvæð 
gagnvart iðnaði á Íslandi en aðeins 
3% neikvæð.

Sigurður Hannesson, fram-
kvæmdastjóri Samtaka iðnaðarins, 
segir í samtali við Morgunblaðið 
að þessi afgerandi mikla jákvæðni 
landsmanna í garð íslensks iðnaðar 
sé mikil viðurkenning fyrir þau fjöl-
mörgu og öflugu iðnfyrirtæki sem 
starfa um land allt og þau 52 þúsund 
sem starfa í iðnaði á Íslandi.

Íslenskur iðnaður sé stærsta 
atvinnugreinin á Íslandi og ein af 
undirstöðum íslensks efnahagslífs. 
Greinin er fjölþætt og snertir nær 
alla þætti hagkerfisins. Sigurður 
bendir á að innan iðnaðar starfi 
fjölbreytt flóra af fyrirtækjum sem 
séu samofin öllum sviðum efnahags-
lífsins með einum eða öðrum hætti. 
Fyrirtækin eru bæði lítil og stór, í 
rótgrónum og nýjum iðngreinum 
með starfsemi um allt land. 

Greinin skapar ríflega fjórðung 
landsframleiðslu Íslands með bein-
um hætti og hefur hlutur iðnaðarins 
í verðmætasköpun hagkerfisins 
verið að aukast síðustu ár.

„Það er einnig sérstaklega 
ánægjulegt að fá það staðfest að 
níu af hverjum tíu landsmanna telji 
að iðnaðurinn hafi jákvæð áhrif á 

samfélagið okkar en það er einmitt 
það sem þetta snýst um. Í öflugum 
iðnfyrirtækjum um land allt eru 
sköpuð verðmæti sem efla íslenskt 
samfélag á margvíslegan hátt. Hlut-
verk okkar í Samtökum iðnaðarins 
er að efla samkeppnishæfni íslensks 
iðnaðar í þágu samfélagsins alls og 
vorum við því ánægð að fá þessar 
niðurstöður,“ segir Sigurður og 
bætir við að iðnaðurinn starfi í raun 
í þágu samfélagsins alla daga og á 
fjölbreyttum sviðum, hvort sem er í 
mannvirkjagerð, framleiðsluiðnaði 
eða hugverkaiðnaði. 

„Við höfum lagt okkur fram um 
að styðja okkar aðildarfyrirtæki til 
að sækja tækifærin og taka forystu 
á tímum breytinga og við hlökkum 
til að halda þeirri vinnu áfram enda 
eru tækifæri íslensks iðnaðar til 
vaxtar og aukins framlags til samfé-
lagsins nánast óþrjótandi ef rétt er á 
málum haldið,“ segir Sigurður.

Spurður hvort niðurstöður 
könnunarinar komi þeim hjá 
Samtökum iðnaðarins á óvart segir 
Sigurður svo vera. „Við höfum þó 
heilt yfir upplifað jákvætt viðhorf í 
garð iðnaðarins í okkar samtölum 
en niðurstöðurnar koma okkur þó 
ánægjulega á óvart,“ segir Sigurður. 

Spurður hvort hann hafi upplifað 
að viðhorfið hafi breyst á undan-
förnum árum segir hann það vel 
geta verið. „Ég myndi halda að 
viðhorf í garð iðnaðar hafi orðið 
jákvæðari á síðustu árum, það er 
okkar upplifiun og fólk áttar sig 
betur á því nú hversu fjölbreyttur 
iðnaður er,“ segir Sigurður.

Iðnaðurinn er umfangsmikill á 
íslenskum vinnumarkaði en um 52 
þúsund launþegar starfa í iðnaði eða 
einn af hverjum fjórum á vinnu-
markaðnum. Íslenskur iðnaður 
skapar um 40% útflutningstekna 
landsins, sem námu 750 milljörðum 
króna á síðasta ári, en tekjurnar 
eru af fjölbreyttri starfsemi iðnaðar 
á sviði framleiðslu-, hugverka- og 
byggingariðnaðar.

 Magdalena Anna Torfadóttir
magdalena@mbl.is

Íslenskur iðnað-
ur hefur jákvæð 
áhrif á samfélagið
l  Könnun á vegum SI l  Iðnaður 
skapar um 40% útflutningstekna

 Morgunblaðið/Eggert

 Könnun Sigurður Hannesson, framkvæmdastjóri Samtaka iðnaðarins.

Árið í hnotskurn

Árið 2025 markaði tímamót í sögu Samtaka  

iðnaðarins. Aldrei fyrr frá stofnun samtakanna 

hefur starfsemin verið umfangsmeiri, áhrifin 

víðtækari né þátttakan meiri. Þetta var stærsta 

ár í sögu SI – bæði að umfangi verkefna, 

aðildarfjölda og sýnileika í opinberri umræðu. 

Samtökin létu til sín taka í öllum helstu mála­

flokkum iðnaðarins. Greiningar og stefnumótun 

samtakanna höfðu afgerandi áhrif á umræðu 

og ákvarðanatöku, og samtökin styrktu enn 

frekar stöðu sína sem málsvari íslensks iðnaðar. 

Starfsemin einkenndist af krafti, fagmennsku 

og skýrri sýn á framtíð íslensks iðnaðar.

heimsóknir á vef SI

síðuflettingar á vef SI

færslur á Facebook

færslur á LinkedIn

fylgjendur á Instagram

fylgjendur á LinkedIn

færslur á Instagram

myndbönd á Vimeo

myndbönd á á YouTube

gestir á viðburðum

rafræn fréttabréf

stjórnarfundir SI og aðildarsamtaka

umsagnir

gestir á stjórnarfundum

grein birt í fjölmiðlum

fréttir birtar á vef SI

fylgjendur á Facebook viðburðir

greiningar

umfjöllun í fjölmiðlum

Sjónvarp/útvarp (85)

Netmiðlar (85)

Blöð (228)

Greinar iðnaðar innan SI

Innan Samtaka iðnaðarins eru fjölbreyttar greinar iðnaðar. Hugverkaiðnaður, framleiðslu­
iðnaður, orkusækinn iðnaður og mannvirkjaiðnaður tilheyra samtökunum.  
Um 50 aðildarfélög og starfsgreinahópar eru innan Samtaka iðnaðarins.

Starfið á árinu 2025

Matvælaiðnaður

Prentiðnaður

Alþjóðleg hagsmunagæsla 

Hagsmunagæsla fyrir Ísland

Árið 2025 einkenndist af miklum sviptingum í alþjóðaviðskiptum, vaxandi verndarstefnu 
stórvelda og hröðum tæknibreytingum. Þessar sviptingar kölluðu á öfluga hagsmunagæslu 
hérlendis og erlendis og stóðu Samtök iðnaðarins sannarlega vaktina allt árið. Iðnþing ársins 
bar yfirskriftina Ísland á stóra sviðinu sem tónaði vel við verkefni ársins; að sækja tækifæri 
í breyttri heimsmynd, hvort sem litið er til varnartækni, gervigreindar eða hefðbundins út­
flutnings. 

 

Tollastríð og markaðsaðgengi 

Mikið mæddi á hagsmunagæslu gagnvart helstu við­

skiptalöndum Íslands á árinu vegna breyttra leikreglna 

í heimsviðskiptum. Samtökin vöktu ítrekað athygli á 

mikilvægi þess að stjórnvöld gættu hagsmuna Íslands 

bæði í vestur og austur.

Þegar leið á árið urðu blikur á lofti varðandi útflutning 

til Bandaríkjanna vegna fyrirhugaðra tollahækkana. Í 

greiningu SI 27. mars kom fram að útflutningur iðnaðar­

vara til Bandaríkjanna hefur þrefaldast á fimm árum, þar 

sem lækningavörur og tæki vega þungt. Samtökin lögðu 

áherslu á að stjórnvöld beittu virkri utanríkisstefnu til að 

tryggja áframhaldandi greiðan aðgang að mörkuðum.

 

Á sama tíma komu upp alvarleg mál gagnvart Evrópu­

sambandinu vegna verndaraðgerða á kísiljárn, þar sem 

Ísland og Noregur voru ekki undanskilin þrátt fyrir aðild 

að EES. Samtök iðnaðarins mótmæltu þessu harðlega 

og bentu á að það væri óboðlegt að íslensk fyrirtæki 

byggju við íþyngjandi evrópskt regluverk án þess að 

njóta ávinningsins af aðgangi að innri markaðnum.

 

Varnartækni og öryggismál
 
Í mars stóðu samtökin, í samstarfi við Íslandsstofu og 

utanríkisráðuneytið, fyrir fjölmennri ráðstefnu um tækni 

með tvíþætt notagildi (e. dual use technology). Þar var 

rætt um þau tækifæri sem felast í nýsköpun fyrir örygg­

is- og varnarmál, markað sem fer stækkandi. Lögð var 

áhersla á að íslenskt hugvit og framleiðsla gætu nýst til 

að auka öryggi í heiminum.

Evrópusamstarf og norræn tengsl
 
Samtök iðnaðarins tóku virkan þátt í starfi Business­

Europe og samstarfi norrænna atvinnurekendasamtaka. 

Á formannafundi BusinessEurope á Kýpur undirstrikaði 

formaður SI mikilvægi þess að standa vörð um grunn­

gildi innri markaðarins og að styrkja samkeppnishæfni 

Evrópu fremur en að veikja hana með verndartollum á 

bandalagsþjóðir.

Verndun íslenskrar framleiðslu 

Sigur vannst í mikilvægu hagsmunamáli þegar dómstóll 

ESB dæmdi í máli Iceland Foods Ltd., sem tryggði að 

íslensk fyrirtæki geti áfram nýtt upprunamerkingar og 

orðspor landsins. Samtök iðnaðarins lögðu áherslu á 

mikilvægi þess að stjórnvöld stæðu vörð um hagsmuni 

íslenskrar framleiðslu.

Þá var lögð áhersla á samstarf Norðurlandanna um 

vöxt og viðnámsþrótt (e. preparedness), meðal annars 

á fundi formanna og framkvæmdastjóra norrænna 

atvinnurekendasamtaka í Helsinki. Einnig unnu samtökin 

með systursamtökum sínum að sameiginlegri yfirlýsingu 

vegna COP30 loftslagsráðstefnunnar.

Á árinu var öflugt starf í gegnum aðildarfélög SI á 

norrænum vettvangi, til dæmis hjá arkitektum, ráðgjaf­

arverkfræðingum og í málmiðnaði. 

 

Sigurður Hannesson, framkvæmdastjóri SI, sótti í júní 

ráðstefnu um fjárfestingu í varnar- og öryggismálum 

sem haldin var í tengslum við leiðtogafund Atlantshafs­

bandalagsins sem fór fram í Haag í Hollandi.

Innviðir sem grundvöllur 
fjárfestingar

Árið 2025 einkenndist af mikilli umræðu um stöðu innviða á Íslandi. SI lögðu þunga áherslu 
á að draga fram þá alvarlegu stöðu sem upp er komin vegna uppsafnaðrar viðhaldsskuldar, 
sem og nauðsyn þess að ráðast í nýfjárfestingar til að mæta þörfum atvinnulífs og almenn­
ings. Útgáfa nýrrar innviðaskýrslu í samstarfi við Félag ráðgjafarverkfræðinga var stór varða 
á árinu, þar sem kom fram svart á hvítu að innviðaskuldin hefur vaxið verulega. Samtökin 
beittu sér einnig fyrir umræðu um orkuinnviði, samgöngur og stafræna innviði sem forsendu 
nýsköpunar og hagvaxtar. 
 

Ástand og horfur innviða á Íslandi 

Samtök iðnaðarins og Félag ráðgjafarverkfræðinga 

(FRV) kynntu í febrúar nýja skýrslu um ástand og 

framtíðarhorfur innviða. Niðurstöðurnar voru sláandi; 

uppsöfnuð viðhaldsskuld innviða var metin á um 680 

milljarða króna sem er veruleg hækkun frá fyrri mæling­

um. Langstærsti hluti skuldarinnar liggur í vegakerfinu 

eða um 300 milljarðar króna. Á kynningarfundi um 

skýrsluna sem fór fram í Kaldalóni í Hörpu benti Ingólfur 

Bender, aðalhagfræðingur SI, á að ástand vegakerfisins 

væri lakast allra innviðaflokka og að framlög til viðhalds 

hefðu verið ónóg um árabil.

 

Útboð áætluð 264,2 milljarðar króna

Á Útboðsþingi SI sem haldið var í janúar í samstarfi við 

Mannvirki – félag verktaka og Samtök innviðaverktaka 

kynntu fulltrúar opinberra aðila fyrirhugaðar verklegar 

framkvæmdir á árinu sem áætlað var að færi í útboð að 

upphæð 264,2 milljörðum króna. Um var að ræða nær 

tvöföldun frá þeim útboðum sem raungerðust árið 2024 

sem námu 134,5 milljörðum króna. 

Innviðir

Samgöngur og fjármögnun
 
Í kjölfar útgáfu skýrslunnar og áframhaldandi um­

ræðu um bágt ástand vegakerfisins fögnuðu samtökin 

ákvörðun Alþingis um viðbótarframlag til vegamála um 

mitt ár. Sigurður Hannesson, framkvæmdastjóri SI, benti 

þó á að þótt skrefið væri jákvætt, dygði það ekki til að 

vinna á skuldinni. Á Innviðaþingi í ágúst var lögð áhersla 

á að stjórnvöld þyrftu að virkja vilja allra hagaðila, þar 

með talið einkaaðila, til að fjármagna og framkvæma 

nauðsynlegar úrbætur, enda ljóst að ríkissjóður einn og 

sér annaði ekki fjárfestingarþörfinni.

Orkuinnviðir og áskoranir í orkumálum 

Raforkumál voru ofarlega á baugi á árinu. SI bentu 

ítrekað á að skortur á raforku og tafir á uppbyggingu 

flutningskerfa og virkjana hefðu leitt til verulegra 

verðhækkana og skertrar samkeppnishæfni. Í janúar var 

varað við því að aðgerðaleysi í virkjanamálum væri sam­

félaginu dýrkeypt. Í kjölfar dóms um ógildingu virkjunar­

leyfis Hvammsvirkjunar lýstu samtökin yfir þungum 

áhyggjum af stöðunni og kölluðu eftir tafarlausum 

aðgerðum stjórnvalda til að tryggja orkuöryggi. Í um­

sögn um tillögu um að flokka virkjunarkostinn Garpsdal 

í nýtingarflokk verndar- og orkunýtingaráætlunar lýsa 

samtökin eindregnum stuðningi við þá ákvörðun.

Stafrænir innviðir og gervigreind 

Samtökin lögðu áherslu á mikilvægi stafrænna innviða til 

að Ísland gæti tekið þátt í gervigreindarkapphlaupinu.  

Á fundi um stöðu Íslands í gervigreind var bent á nauðsyn 

þess að fjárfesta í nýjum sæstrengjum og öflugri gagna­

verum til að tryggja samkeppnishæfni. Einnig var varað 

við ranghugmyndum um að orka til gagnavera væri ódýr 

á Íslandi og lögð áhersla á ábyrga gagnaversstarfsemi.



Bein aðkoma SI að menntastofnunum

Meðal samstarfsaðila SI í menntamálum má nefna:

Öflugur mannauður og 
fleiri verðmæt störf

Menntun og mannauður

Árið 2025 var viðburðaríkt í málefnum menntunar og mannauðs hjá Samtökum iðnaðarins. 
Áhersla var lögð á að efla iðn- og tækninám, tryggja gæði menntunar og bregðast við við­
varandi skorti á faglærðu starfsfólki. Samtökin vöktu athygli á húsnæðisvanda verkmennta­
skóla og unnu að bættri framkvæmd og breyttum ferlum vegna mats á erlendu námi, með 
það að markmiði að skýra ferla og tryggja vandaða málsmeðferð. Jafnframt stóðu þau vörð 
um nýsköpun í menntatækni.

Áskoranir í iðnmenntun og skortur  
á faglærðu fólki

Meginkjarni áskorana var sú staðreynd að eftirspurn 

eftir iðnmenntuðu fólki er meiri en framboð á skóla­

plássum. Þrátt fyrir mikinn vilja ungs fólks til að sækja 

sér iðnmenntun, þurfa skólar að vísa fjölda umsækjenda 

frá vegna plássleysis og skorts á fjármagni. SI hafa bent 

á að árlega er allt að 1.000 nemendum vísað frá iðnnámi.

Menntatækni og nýsköpun

Öflugt starf var unnið í þágu menntatækni (EdTech) og 

nýsköpunar í menntageiranum. Lögð var áhersla á að 

ryðja hindrunum úr vegi fyrir nýjar lausnir í skólakerfinu.

•	� Íslensk fyrirtæki í fremstu röð. Þrjú íslensk mennta­

tæknifyrirtæki komust á lista yfir efnilegustu Ed­

Tech-sprota Norðurlanda og Eystrasaltsríkjanna og 

staðfesta þannig styrka stöðu greinarinnar hér á landi.

•	� Alþjóðlegt samstarf. Samstarf var eflt innan European 

EdTech Alliance (EEA) sem veitir íslenskum mennta­

tæknifyrirtækjum aukinn sýnileika á erlendum mörk­

uðum og aðgang að öflugu evrópsku tengslaneti.

•	� Áskoranir í regluverki. SI gagnrýndu skort á opnu og 

gagnsæju ferli við þróun nemendagagnagrunns og 

bentu á að of ströng túlkun persónuverndarlaga geti 

hamlað nýsköpun og framþróun í gagnvirkum náms­

gögnum og menntatækni.

Kynning á iðnnámi og tengsl við atvinnulíf

Samtök iðnaðarins stóðu fyrir og tóku þátt í fjölmörg­

um viðburðum til að kynna iðnnám fyrir ungu fólki og 

styrkja tengsl skóla og atvinnulífs.

•	� Mín framtíð. Sýningin Mín framtíð og Íslandsmót 

iðn- og verkgreina fór fram í Laugardalshöll í mars 

með þátttöku 25 framhaldsskóla og þúsunda grunn­

skólanema.

•	� Starfamessa. SI tóku þátt í starfamessum, m.a. á 

Vesturlandi í september og Norðurlandi vestra í  

nóvember, til að tengja nemendur og atvinnulíf.

•	� Menntadagur atvinnulífsins. Á Menntadegi atvinnu­

lífsins sem fór fram 11. febrúar voru veittar viður­

kenningar til fyrirtækja sem skara fram úr í fræðslu-  

og menntamálum. Arion banki var valið Mennta­

fyrirtæki ársins og Alda var valið Menntasproti ársins.

Íslensku menntaverðlaunin

Íslensku menntaverðlaunin 2025 voru veitt við hátíðlega 

athöfn í Bessastöðum 4. nóvember. Verðlaunin fyrir 

framúrskarandi framlag til iðn- eða verkmenntunar komu 

í hlut Framhaldsskólans í Vestmannaeyjum sem hefur á 

undanförnum árum markað sér sterka stöðu í kennslu 

málm- og vélstjórnargreina.

•	� Skortur á vinnuafli.  Í skýrslu 

Alþjóðabankans og greiningum 

SI kom fram að skortur á hæfu 

vinnuafli, sérstaklega iðnmennt­

uðu fólki, er ein helsta hindrunin í 

íslensku starfsumhverfi. Formað­

ur SI, Árni Sigurjónsson, varaði 

við því að þessi skortur dragi úr 

samkeppnishæfni landsins.

•	� Ákall eftir uppbyggingu. Meistaradeild SI sendi álykt­

un til stjórnvalda 18. júní þar sem hvatt var til þess 

að framkvæmdir við verkmenntaskóla yrðu flýtt og 

nemendaígildum fjölgað.

•	� Löggiltar iðngreinar. SI lögðu áherslu á mikilvægi iðn­

greina og gæði eftirlits, m.a. með því að færa eftirlit 

frá lögreglu til heilbrigðiseftirlits.

Alþjóðlegur árangur og samstarf

Samtök iðnaðarins tóku virkan þátt í norrænu og 

evrópsku samstarfi um þróun menntamála.

•	� Ráðstefna í Póllandi. Hulda Birna Kærnested Baldurs­

dóttir, sérfræðingur í mennta- og mannauðsmálum 

hjá SI, flutti erindi um hlutverk iðnmeistara í viðnáms­

þrótti samfélagsins, m.a. með hliðsjón af eldgosum 

á Reykjanesi. Lögð var áhersla á mikilvægi faglærðs 

vinnuafls og gæðamenntunar í krísuaðstæðum.

•	� Stefnumótun í Brussel. SI tók þátt í fundi með 

evrópskum hagaðilum um framtíð iðnnáms.

•	� Norrænt samstarf. Fulltrúar SI sóttu fundi með systur­

samtökum á Norðurlöndum til að ræða sameiginlegar 

áskoranir, svo sem skort á mannafla í mannvirkjaiðnaði 

í september og þróun iðnmenntunar í júní.

Sækjum tækifærin í gervigreind

Árið 2025 markaði þáttaskil í umræðu og aðgerðum tengdum gervigreind á Íslandi. SI tóku 
forystu í að greina og kynna þær áskoranir og tækifæri sem felast í hinu alþjóðlega gervi­
greindarkapphlaupi. Áhersla var lögð á að Ísland gæti ekki verið óvirkur áhorfandi heldur 
þyrfti að taka þátt af krafti til að tryggja samkeppnishæfni, öryggi og lífskjör til framtíðar. 

Nútímavopnakapphlaup
 
Tónninn var sleginn strax í mars á Iðnþingi 2025 undir 

yfirskriftinni Ísland á stóra sviðinu. Sigríður Mogensen, 

sviðsstjóri iðnaðar- og hugverkasviðs SI, lýsti gervi­

greindarkapphlaupinu sem einu mesta tæknikapphlaupi 

allra tíma og líkti því við nútíma vopnakapphlaup sem 

sé nátengt öryggis- og varnarhagsmunum þjóða. Á 

þinginu var farið yfir hvernig ríki heims skiptast nú í 

fylkingar eftir aðgengi að tækni og hvernig Ísland þarf 

að staðsetja sig til að dragast ekki aftur úr. 

Gervigreind

Tímamótafundur 

Í október efndu SI til fjölsótts fundar í Grósku um 

stöðu Íslands í gervigreindarkapphlaupinu. Þar var 

William Barney, formaður Pacific Telecommunications 

Council, aðalfyrirlesari og benti á að Ísland þyrfti nýjan 

sæstreng og aukna fjárfestingu í ljósleiðaragetu til 

að vera samkeppnishæft. Sigurður Hannesson, fram­

kvæmdastjóri SI, kynnti fimm stoða nálgun SI í gervi­

greindarmálum: Innviði, regluverk, vöxt, menntun og 

samstarf.

Framlag til stefnumótunar stjórnvalda 

Í lok árs skiluðu Samtök iðnaðarins inn umsögn með um­

fangsmiklum tillögum að aðgerðum fyrir nýja atvinnu­

stefnu stjórnvalda, þar sem menntun í STEAM-greinum 

og innleiðing tæknilausna voru í forgrunni. Einnig var 

hvatt til þess að stjórnvöld mótuðu sér skýra stefnu um 

þátttöku í gervigreindarkapphlaupinu. 

 

Tækifæri í alþjóðaviðskiptum

Í opinberri umræðu um breyttar leikreglur í alþjóða­

viðskiptum og möguleg tollastríð bentu SI á að sérstaða 

Íslands í gervigreind og gagnaversrekstri gæti nýst til 

að liðka fyrir samningum og lækkun tolla, einkum gagn­

vart Bandaríkjunum. Samhliða var bent á þörfina fyrir 

allt að 9.000 tæknisérfræðinga á næstu fimm árum til að 

Ísland dragist ekki aftur úr.

Hagnýting þvert á atvinnugreinar 

Á árinu var lögð áhersla á að gervigreind snerti ekki að­

eins tæknifyrirtæki heldur allan iðnað. Samtökin stóðu 

fyrir margvíslegum fræðslufundum um hagnýtingu 

gervigreindar í mannvirkjagerð, arkitektúr og einstökum 

iðngreinum til að auka framleiðni og gæði.

Aukin raforka og græn iðnbylting

Orka og umhverfi

Árið 2025 einkenndist af miklum sviptingum í orkumálum þjóðarinnar. Á meðan íslenskur 
iðnaður og stjórnvöld unnu markvisst að kynningu á grænum lausnum og jarðvarma á 
alþjóðavettvangi, glímdi innanlandsmarkaður við raforkuskort, verðhækkanir og lagaflækjur 
vegna nýrra virkjunarkosta. Samtök iðnaðarins lögðu ríka áherslu á nauðsyn þess að tryggja 
framboð orku til að standa undir verðmætasköpun og orkuskiptum, samhliða því að efla 
samkeppnishæfni landsins í umhverfismálum. 

Raforkuskortur, verðhækkanir  
og lagaumhverfi
 
Byrjun ársins litaðist af umræðu um miklar hækkanir á 

raforkuverði og stöðnun í uppbyggingu raforkukerfisins. 

Í janúar bentu SI á að raforkuverð hefði hækkað um 15% 

á tólf mánuðum og að skortur á framboði væri megin­

orsökin.

Á Útboðsþingi SI í janúar benti Sigurður Hannesson, 

framkvæmdastjóri SI, á að aðgerðaleysi í virkjana­

málum væri samfélaginu dýrkeypt. Í viðtali við Sigurð 

í Viðskiptablaðinu 28. janúar kemur fram að þetta 

endurspeglaðist m.a. í því að Landsvirkjun náði aðeins 

að bjóða út brot af fyrirhuguðum framkvæmdum vegna 

tafa á leyfisveitingum.

Mikil óvissa skapaðist í janúar þegar Héraðsdómur 

Reykjavíkur ógilti virkjanaleyfi Hvammsvirkjunar. SI lýstu 

yfir þungum áhyggjum af stöðunni og hvöttu stjórnvöld 

til að bregðast við tafarlaust til að rjúfa kyrrstöðuna. 

Í júní staðfesti greining Raforkueftirlitsins að raforku­

kostnaður hefði hækkað langt umfram verðbólgu, sem 

staðfesti málflutning SI.

 SI lögðust gegn áformum um breytta skattlagningu 

orkumannvirkja og bentu á að slíkt myndi leiða til  

hækkunar á raforkuverði. Þetta kom fram í umsögn 

samtakanna í júní.

 

júní

Vindorka og nýir orkukostir
 
Umræða um nýja orkukosti, sérstaklega vindorku, var 

áberandi. SI studdu flokkun Garpsdals í nýtingarflokk en 

gerðu alvarlegar athugasemdir við áform um laga­

breytingar sem gætu flækt uppbyggingu vindorkuvera 

með því að færa vald til sveitarfélaga í andstöðu við 

rammaáætlun. Þetta kom fram í umsögnum samtakanna.

Einnig var fjallað um tækifæri í sólarorku og öðrum nýj­

um orkugjöfum á fundum á vegum SI og aðildarfélaga.

 

Alþjóðlegt samstarf og Grænvangur
 
Samtök iðnaðarins og Grænvangur unnu markvisst 

að því að kynna íslenskar lausnir á alþjóðavettvangi. 

Sérstök áhersla var lögð á jarðvarma sem lausn fyrir 

orkuskipti Evrópu á ráðstefnu í Brussel í október. 

Á ársfundi Grænvangs var lögð áhersla á samstarf stjórn­

valda og atvinnulífs til að ná árangri í loftslagsmálum.

SI tóku einnig þátt í alþjóðlegu samstarfi á sviði vetnis 

og rafeldsneytis, meðal annars með undirritun viljayfir­

lýsingar í Frakklandi í febrúar.

Í aðdraganda COP30 í nóvember sendu SI, ásamt 

systursamtökum á Norðurlöndum, frá sér sameiginlega 

yfirlýsingu um væntingar til loftslagsviðræðnanna. 

 

Umhverfisverðlaun og fræðsla
 
Umhverfisdagur atvinnulífsins var haldinn í tíunda sinn 

í nóvember undir yfirskriftinni Frá yfirlýsingum til ár-

angurs. Þar voru veitt Umhverfisverðlaun atvinnulífsins, 

sem í ár komu í hlut Heima og SnerpaPower, en JÁVERK 

og Krónan hlutu hvatningarverðlaun.

Sömuleiðis var fjallað um innleiðingu á nýju umbúða­

regluverki ESB (PPWR) og áhrif þess á íslensk fyrirtæki á 

rafrænum fundi. Sigurður Helgi Birgisson, viðskiptastjóri 

matvælaiðnaðar hjá SI, ræddi hækkunina í viðtali á RÚV 

í júní. SI vöruðu við gríðarlegum hækkunum á úrvinnslu­

gjaldi á pappír í umsögn í nóvember. 

Orkusækinn iðnaður og alþjóðleg samkeppni
 
Staða orkusækins iðnaðar var mikið til umræðu, bæði 

vegna hækkandi orkuverðs og alþjóðlegra viðskipta­

hindrana. Á ársfundi Samáls í júní kom fram að stóriðjan 

væri komin að sársaukamörkum vegna hækkana á 

raforku- og flutningskostnaði.

Seint á árinu urðu áföll í rekstri stórra iðnfyrirtækja, m.a. 

hjá Norðuráli og PCC, sem SI mátu að gætu haft veruleg 

áhrif á útflutningstekjur þjóðarbúsins.

Jafnframt var mikil vinna lögð í hagsmunagæslu gagn­

vart Evrópusambandinu vegna fyrirhugaðra verndar­

tolla á kísilmálm, sem SI töldu vega að grunnstoðum 

EES-samningsins.

Aukinn viðnámsþróttur 
fyrir öruggt samfélag

Viðnámsþróttur

Árið 2025 einkenndist af aukinni umræðu um viðnámsþrótt (e. resilience) íslensks samfélags 
og atvinnulífs. Breytt heimsmynd, stríðsátök, tæknibyltingar og áskoranir í náttúruvá hafa 
dregið fram mikilvægi þess að efla innviði, tryggja orkuöryggi og styrkja aðfangakeðjur. 
Samtök iðnaðarins lögðu ríka áherslu á að öflugur og fjölbreyttur iðnaður væri forsenda 
þess að Ísland gæti staðist áföll og tryggt öryggi landsmanna. 

 

Iðnþing 2025: Öflugur iðnaður  
sem forsenda stöðugleika
 
Viðnámsþróttur var eitt af meginviðfangsefnum Iðn­

þings 2025 í mars. Í ályktun þingsins var hvatt til sam­

starfs stjórnvalda og atvinnulífs um eflingu viðnáms­

þrótts og bent á að íslenskur iðnaður hefði sýnt styrk 

sinn í krefjandi aðstæðum, svo sem í glímu við náttúru­

öflin. Á þinginu var sérstök umræða um hvernig kraftar 

iðnaðarins nýtist til að tryggja seiglu, meðal annars með 

uppbyggingu innviða, birgðahaldi og tæknitengingum.

 

Norrænt samstarf um viðbúnað 

Samtök iðnaðarins tóku virkan þátt í norrænu sam­

starfi þar sem viðnámsþróttur var í brennidepli. Árni 

Sigurjónsson, formaður SI, Sigurður Hannesson, 

framkvæmdastjóri SI, og Lilja Björk Guðmundsdóttir, 

yfirlögfræðingur SI, sóttu fund norrænna atvinnu­

rekendasamtaka í Helsinki í september undir yfir­

skriftinni Growth and Preparedness. Þar var rætt um 

hvernig Norðurlöndin geta eflt viðnámsþrótt með 

áherslu á innviði, orku, samgöngur og tækni með tví­

þætt notagildi. Finnskir sérfræðingar, m.a. frá neyðar­

birgðastofnun Finnlands, miðluðu af reynslu sinni af 

samstarfi atvinnulífs og stjórnvalda.

Fulltrúar SI og Málms sóttu fund samtaka iðn­

tæknifyrirtækja á Norðurlöndum (SVAPU) þar sem 

sérstök áhersla var lögð á viðnámsþrótt frá sjónarhorni 

fyrirtækja.

 

Varnarmál og tækni með tvíþætt notagildi
 
Breytt heimsmynd hefur kallað á aukna áherslu á tækni 

sem nýtist bæði í borgaralegum og varnarlegum til­

gangi (e. dual-use technology). Samtök iðnaðarins hafa 

unnið að því að opna augu stjórnvalda og fyrirtækja 

fyrir tækifærum á þessu sviði, sem styrkja jafnframt 

öryggi Íslands. SI stóðu fyrir ráðstefnu í samstarfi við 

Íslandsstofu og utanríkisráðuneytið í mars um tækifæri 

í tækni með tvíþætt notagildi. Þar var rætt um hvernig 

íslenskt hugvit getur aukið öryggi og stutt við viðbúnað 

og neyðarviðbrögð.

Sigurður Hannesson sótti ráðstefnu um varnartengdan 

iðnað í tengslum við leiðtogafund NATO í Haag í júní. 

Þar kom fram að íslenskur iðnaður væri vel í stakk búinn 

til að svara kalli um uppbyggingu varnartengdra innviða 

og tæknilausna. 

 Fæðuöryggi
 
Í desember tók Sigurður Helgi Birgisson, viðskiptastjóri 

hjá SI, þátt í umræðum á málþingi um fæðuöryggi. Þar 

var lögð áhersla á að samkeppnishæfni innlendrar mat­

vælaframleiðslu væri lykilatriði til að tryggja fæðuör­

yggi og getu þjóðarinnar til að takast á við áföll.

Orku- og innviðaöryggi 

Öruggt aðgengi að orku og traustir innviðir eru 

forsenda viðnámsþróttar. SI hafa bent á að skortur á 

raforku og viðhaldsskuld innviða veiki varnir landsins. Á 

Mannvirkjaþingi SI í nóvember var sérstök áhersla lögð 

á mikilvægi innviðauppbyggingar til að efla viðnáms­

þrótt og varnar- og öryggismál. Tero Kivinemi frá Destia 

í Finnlandi greindi frá því hvernig Finnar nýta innviða­

uppbyggingu í þessum tilgangi.

Samtökin hafa stutt flokkun virkjunarkosta í nýtingar­

flokk til að tryggja raforkuöryggi og þar með við­

námsþrótt gagnvart áföllum. Bent var á í umsögn að 

fjölbreyttir orkugjafar auki öryggi raforkukerfisins. 

Á ráðstefnu í Brussel í október benti Sigurður Hannes­

son á að íslensk þekking í jarðvarma gæti aukið orku­

öryggi og sjálfstæði Evrópu.

  

 

Stafrænir innviðir og öryggi
 
Netöryggi og öruggir stafrænir innviðir eru órjúfanleg­

ur hluti af viðnámsþrótti nútímasamfélags. Samtökin 

hafa lagt áherslu á ábyrga uppbyggingu gagnavera og 

mikilvægi fjarskiptatenginga. SI og Samtök gagnavera 

gáfu út yfirlýsingu í ágúst til að leiðrétta rangfærslur 

um öryggi íslenskra gagnavera og undirstrika mikilvægi 

þeirra sem hluta af stafrænum innviðum. Á fundi SI í 

október var rætt um þörfina fyrir nýjan sæstreng og 

öfluga fjarskiptainnviði til að tryggja samkeppnishæfni 

og öryggi í gervigreindarkapphlaupinu. 

 

Löggjöf og stjórnsýsla
 
SI hafa komið að umsögnum um lagafrumvörp sem 

snerta öryggismál og viðnámsþrótt, þar sem áhersla 

hefur verið lögð á skýrt hlutverk atvinnulífsins. Í um­

sögn um frumvarp til laga um almannavarnir lögðu SI 

áherslu á að iðnfyrirtæki gegni lykilhlutverki í viðbrögð­

um við áföllum og að tryggja þurfi aðkomu einkaaðila 

sem reka ómissandi innviði að samráði og ákvarðana­

töku. SI studdu frumvarp um rýni á erlendum fjárfesting­

um með vísan til breyttra aðstæðna á alþjóðamörkuðum 

og öryggismála, en lögðu áherslu á að löggjöfin væri 

gagnsæ og hamlaði ekki eðlilegum viðskiptum. 

Skilvirkt, hagkvæmt og 
stöðugt starfsumhverfi​

StarfsumhverfI

Árið 2025 einkenndist af aukinni bjartsýni meðal stjórnenda í iðnaði. Mátu meirihluti þeirra að 
aðstæður í efnahagslífinu væru góðar fyrir þeirra fyrirtæki og að þær myndu batna horft út 
árið. Verðbólga og vextir voru háir en á niðurleið í upphafi árs. Þegar leið á árið urðu alþjóð­
leg viðskipti og tollastríð fyrirferðarmikil með tilheyrandi óvissu.  Samhliða þessu kólnaði 
hagkerfið innanlands, verðbólga var þrálát og lækkunarferli stýrivaxta stöðvaðist. Samtök 
iðnaðarins skiluðu 94 umsögnum á árinu um margvísleg málefni sem hafa áhrif á starfsum­
hverfi fyrirtækja.
 

Orkumál í uppnámi og innviðaskuld  

Byrjun ársins litaðist mjög af stöðunni í orkumálum. Í 

janúar féll dómur Héraðsdóms Reykjavíkur sem ógilti 

virkjunarleyfi Hvammsvirkjunar. Samtök iðnaðarins lýstu 

því yfir að staðan væri grafalvarleg og kölluðu eftir taf­

arlausum viðbrögðum stjórnvalda til að rjúfa kyrrstöðu 

í orkuöflun. Samhliða orkumálunum var kastljósinu 

beint að innviðum. Í febrúar kom út ný skýrsla SI og 

Félags ráðgjafarverkfræðinga sem sýndi að uppsöfnuð 

viðhaldsskuld innviða væri komin í 680 milljarða króna, 

eða um 15% af landsframleiðslu. Af þeim innviðum sem 

metnir voru var ástand vegakerfisins sérstaklega slæmt 

og lögðu Samtök iðnaðarins áherslu á að stjórnvöld 

færu í aðgerðir vegna þessa.  

 

Skattspor iðnaðar og alþjóðleg óvissa
 
Í apríl kynntu SI greiningu sem sýndi að skattspor iðnað­

arins nam 464 milljörðum króna árið 2023, sem er stærst 

allra útflutningsgreina. Þetta undirstrikaði mikilvægi 

greinarinnar fyrir samfélagið, en jafnframt þá þungu 

byrði sem hvílir á fyrirtækjum.  

Umræða um alþjóðaviðskipti fór vaxandi með vorinu. 

Blikur voru á lofti vegna fyrirhugaðra tollahækkana í 

Bandaríkjunum og SI hvöttu stjórnvöld til að gæta hags­

muna Íslands bæði til austurs og vesturs. Samtökin tóku 

undir umfjöllun Alþjóðabankans um að skortur á hæfu 

vinnuafli væri helsta hindrunin í íslensku starfsumhverfi. 

Niðurstöður skýrslunnar ríma við niðurstöður greiningar 

SI um skort á starfsfólki í hugverkaiðnaði.

 

Samdráttur í byggingariðnaði og orkuverð 

Þegar leið á árið tóku að sjást skýr merki um kólnun 

í hagkerfinu. Í september var staðfestur samdráttur í 

byggingariðnaði eftir fjögurra ára vaxtarskeið. SI vör­

uðu við efnahagslegum vítahring vegna samdráttarins 

og áhrifum hans á húsnæðismarkaðinn.

Í júlí og ágúst var mikil umræða um hækkun raforkuverðs 

og áhrif þess á samkeppnishæfni. Greining Raforkueftir­

litsins staðfesti verulegar hækkanir umfram verðbólgu.  

SI vöruðu við því að stóriðjan væri komin að þolmörkum. 

 

Áföll í útflutningi og vaxtalækkun 

Lok ársins einkenndust af miklum sviptingum. Í október 

varð mikið áfall þegar hluti framleiðslu Norðuráls stöðv­

aðist, sem SI mátu að gæti kostað þjóðarbúið allt að 6 

milljarða á mánuði í töpuðum útflutningstekjum.  

Í nóvember bárust fréttir af því að ESB hygðist ekki 

veita Íslandi undanþágu frá verndartollum á kísilmálmi. 

SI lýstu yfir miklum vonbrigðum og kölluðu eftir stór­

aukinni hagsmunagæslu. 

Í kjölfar kólnunar hagkerfisins og áfalla í útflutningi 

lækkaði Seðlabankinn loks vexti í nóvember, skref sem 

SI höfðu kallað eftir í vaxtalækkunarferli sem staðið 

hefur síðan í september 2024.

Mikilvægi erlendra fjárfestinga  

Rætt var um samkeppnina um erlenda fjárfestingu 

og mikilvægi slíkra fjárfestinga fyrir Ísland á fundi SI í 

október í Fantasíusal Kjarvals og hvort íslenskt reglu­

verk og skattframkvæmd hér á landi hindri eða liðki  

fyrir erlendri fjárfestingu.

Ef teiknað væri upp orðaský byggt á tíðni og áherslu­

þunga í umsögnum Samtaka iðnaðarins árið 2025, 

myndu eftirfarandi orð og hugtök verða stærst og mest 

áberandi. Þau endurspegla rauðan þráð í hagsmuna­

gæslu samtakanna þvert á málaflokka.

samkeppnishæfni
stöðugleiki

einföldun regluverks
uppbygging

húsnæði

lóðaframboð

orka

raforka
vindorka

iðnnám

menntun
nýsköpun

innviðir

skattahvatar

R&Þ

eftirlit

samræming

gagnsæi

Aukin skilvirkni útboða

Útboðsmál voru í brennidepli á árinu. Yfirlögfræðingur 

SI, Lilja Björk Guðmundsdóttir, tók þátt í fjölmörgum 

fundum þess efnis, þar á meðal ráðstefnu á vegum Lög­

fræðingafélagsins og Lögmannafélagsins með erindið 

„Aukin skilvirkni útboða - tækifæri og áskoranir frá sjón­

arhorni bjóðenda“ þar sem hún fór yfir aðkomu SI að 

útboðsmálum, helstu tækifæri og áskoranir í málaflokkn­

um. Einnig voru útboðsmál til umfjöllunar á Mannvirkja­

þingi SI, fjármálaráðstefnu Sambands íslenskra sveitar­

félaga og fræðslufundum fyrir félagsmenn SI.

41 tillaga í umsögn um atvinnustefnu Íslands

Samtök iðnaðarins fögnuðu framlögðum drögum 

stjórnvalda að atvinnustefnu Íslands til 2035 og skiluðu 

umsögn í desember sem taldi 41 tillögu að aðgerðum 

sem miða að aukinni fjárfestingu í nýsköpun, eflingu 

STEAM-menntunar, einfaldara og fyrirsjáanlegra 

regluverki og öflugri hagsmunagæslu til að styðja við 

útflutningsvöxt. Samtökin lögðu jafnframt áherslu á 

bætt aðgengi að raforku, hraðari leyfisferli, sértækan 

stuðning við lykilútflutningsgreinar og betri opinber 

gögn til að styrkja stefnumótun og verðmætasköpun.

Nýsköpun sem drifkraftur vaxtar​

Nýsköpun

Árið 2025 einkenndist af áframhaldandi kröftugum vexti í hugverkaiðnaði, sem hefur fest sig 
í sessi sem fjórða stoð útflutnings á Íslandi. Útflutningstekjur greinarinnar námu 310 milljörð­
um króna og hafa þær ríflega fimmfaldast frá árinu 2009. Ef fram fer sem horfir stefnir í að 
hugverkaiðnaður verði verðmætasta útflutningsstoð þjóðarbúsins við lok þessa áratugar. 
Árið litaðist einnig af mikilli umræðu um gervigreind, nauðsynlegar umbætur á stuðnings­
kerfi nýsköpunar og áskoranir í alþjóðlegu viðskiptaumhverfi. 

Hugverkaiðnaður drifkraftur  
efnahagslegs stöðugleika 

Snemma árs var ljóst að vægi hugverkaiðnaðar í íslensku 

efnahagslífi færi vaxandi. Á Iðnþingi SI í mars kynnti 

Ingólfur Bendedr, aðalhagfræðingur SI, greiningu sem 

sýndi að hugverkaiðnaður gæti orðið stærsta útflutn­

ingsstoðin árið 2030. Þessi vöxtur endurspeglaðist í 

útflutningstölum, en á síðasta ári var til að mynda flutt 

meira út af lækningavörum og tækjum til Bandaríkjanna 

en af þorski, sem undirstrikar breyttar áherslur í verð­

mætasköpun þjóðarinnar.

 

Gervigreindarkapphlaupið  
og innviðir framtíðar
 
Gervigreind og áhrif hennar á samkeppnishæfni Íslands 

voru rauður þráður í starfi SI á árinu. Á Iðnþingi SI í mars 

var rætt um gervigreindarkapphlaupið sem eitt mesta 

tæknikapphlaup allra tíma. Sigríður Mogensen, sviðs­

stjóri iðnaðar- og hugverkasviðs, benti á að ríki heims 

keppist nú við að byggja upp tækni- og gagainnviði.

Í október stóðu SI fyrir fjölmennum fundi í Grósku 

þar sem fjallað var um stöðu Íslands í gervigreindar­

kapphlaupinu og nauðsyn þess að fjárfesta í nýjum 

sæstrengjum til að tryggja samkeppnishæfni landsins 

sem gagnavers- og gervigreindarmiðstöðvar. Fram kom 

í máli sérfræðinga að Ísland þurfi að ráða yfir annars 

konar ljósleiðaragetu til að vera samkeppnisfært. 

 

Stuðningsumhverfi nýsköpunar og R&Þ 

Öflugt stuðningskerfi er forsenda nýsköpunar. SI lögðu 

áherslu á í umsögn í október að skattahvatar vegna 

rannsókna og þróunar (R&Þ) yrðu festir í sessi, enda 

hafa þeir reynst öflugt tæki til að efla fjárfestingu. 

Áskoranir í framkvæmd kerfisins komu upp á árinu. Í 

september boðuðu samtökin til fundar með Rannís 

vegna tafa á afgreiðslu umsókna um skattafrádrátt, 

þar sem áhersla var lögð á mikilvægi fyrirsjáanleika og 

gagnsæis fyrir fyrirtæki í hugverkaiðnaði. 

Einnig var fjallað um hindranir í starfsumhverfi, svo sem 

skort á sérfræðingum. Greining SI sýndi að fyrirtæki í 

hugverkaiðnaði þyrftu að fjölga sérfræðingum um allt 

að 9.000 á næstu fimm árum og var í grein á Vísi kallað 

eftir aðgerðum stjórnvalda til að tryggja framboð sér­

fræðinga. Í annarri grein á Vísi var bent á að persónu­

verndarlöggjöfin og framkvæmd hennar gæti staðið 

í vegi fyrir nýsköpun, sérstaklega í menntatækni og 

heilbrigðisvísindum

 

Viðurkenningar og árangur  
íslenskra fyrirtækja
 
Aldin Dynamics  var valið Vaxtarsproti ársins með 

514% vöxt í veltu milli ára, sem undirstrikar gróskuna í 

tölvuleikjaiðnaði og sýndarveruleika. 

Atlas Primer, Evolytes og Moombix voru valin á lista yfir 

efnilegustu EdTech-sprota Norðurlanda. 

Embla Medical hlaut Útflutningsverðlaun forseta Íslands 

fyrir framúrskarandi árangur á alþjóðavettvangi og 

Carbfix hlaut virt WIPO Global verðlaun fyrir nýsköpun í 

umhverfismálum. Bæði fyrirtækin eru aðildarfyrirtæki SI.

 

Sókn í tölvuleikja- og menntatækniiðnaði
 
Tölvuleikjaiðnaðurinn sýndi mikinn kraft á árinu. Í nóv­

ember var haldið Icelandic Game Fest í fyrsta sinn, þar 

sem yfir 20 íslensk leikjafyrirtæki kynntu afurðir sínar. 

Viðburðurinn markaði tímamót í sýnileika greinarinnar.

Samtök menntatæknifyrirtækja stóðu meðal annars fyrir 

Menntaþoni til að hvetja til nýsköpunar í námsgögnum 

og voru fjögur verkefni verðlaunuð. Þá náði íslenska 

máltæknifyrirtækið Bara tala árangri á erlendum mark­

aði með opnun í Noregi. 

 

Heilbrigðistækni og alþjóðlegar áskoranir
 
Heilbrigðistækni heldur áfram að vaxa sem mikilvæg 

stoð. Á fundi í júní um heilbrigðistækni kom fram að 

hún er að verða sífellt stærri hluti heilbrigðiskerfisins og 

getur aukið gæði og skilvirkni þjónustunnar. 

Árið einkenndist einnig af óvissu í alþjóðaviðskiptum 

vegna tollamála. SI lögðu áherslu á að tryggja þyrfti 

samkeppnishæfni íslensks iðnaðar í breyttum heimi, sér­

staklega gagnvart Bandaríkjunum sem eru mikilvægur 

markaður fyrir tækni- og hugverkafyrirtæki. 

 

Ný stjórn Tækni- og hugverkaráðs 

Í lok árs var ný stjórn Tækni- og hugverkaráð SI skipuð til 

næstu tveggja ára. Hulda Hallgrímsdóttir, framkvæmda­

stjóri Nox á Íslandi, var kjörin formaður ráðsins. Ráðið 

mun leiða vinnu við að móta framtíðarsýn greinarinnar 

og vinna að frekari umbótum í starfsumhverfi.

Gróska í íslenskum líf- og  
heilbrigðistækniiðnaði

Í tilefni Nýsköpunarvikunnar í maí stóðu Samtök iðnað­

arins og Íslandsstofa fyrir viðburði um stöðu og þróun 

íslenska líf- og heilbrigðistækniiðnaðarins í Grósku. Á 

fundinum kom fram að líf- og heilbrigðistæknigeirinn á 

Íslandi væri fjölbreyttur, framsækinn og drifinn áfram af 

nýsköpun og nú væri rétti tíminn til að varpa ljósi á þau 

tækifæri sem hann býður upp á.

Vítahringur sem þarf að rjúfa

Íbúðauppbygging og húsnæðismál

Árið 2025 einkenndist af talsverðum áskorunum í íbúðauppbyggingu og mannvirkjagerð. 
Eftir samfellt vaxtarskeið frá árinu 2021 snerist þróunin við og samdráttur hófst í greininni. 
Háir vextir, skortur á lóðum og hækkandi opinber gjöld settu mark sitt á árið. Samtök iðnað­
arins lögðu ríka áherslu á greiningarvinnu til að varpa ljósi á raunstöðu mála, kölluðu eftir 
einföldun regluverks og unnu náið með stjórnvöldum og hagaðilum að lausnum til að rjúfa 
þann efnahagslega vítahring sem húsnæðismarkaðurinn hefur verið fastur í.

Samdráttur í byggingariðnaði

Strax á fyrri hluta ársins tóku að sjást merki um kólnun.  

Í febrúar birtu SI greiningu sem sýndi að aðgerðir ríkis og 

sveitarfélaga, ásamt lágum framboði lóða, væru farnar 

að draga úr uppbyggingu. Í júlí staðfesti könnun meðal 

verktaka að umtalsverð fækkun íbúða í byggingu væri 

framundan, eða um 17% samdráttur á næstu 12 mánuðum.

Álögur og regluverk

Samtökin beittu sér af krafti gegn hækkandi álögum 

og flóknu regluverki. Í lok ársins birtu SI greiningu sem 

sýndi að átta stærstu sveitarfélögin hefðu innheimt 57 

milljarða króna í gatnagerðar- og byggingarréttargjöld 

á þremur árum. Bent var á að þessar hækkanir væru 

langt umfram almenna verðlagsþróun og ynnu gegn 

markmiðum um hagkvæmt húsnæði. 

Fjármögnun og CRR III

Stórt hagsmunamál á árinu var innleiðing CRR III 

regluverksins um eiginfjárkröfur banka. SI vöruðu við 

því að óbreytt innleiðing gæti aukið fjármagnskostnað 

byggingariðnaðarins um allt að 4,5 milljarða króna á 

ári. Það var því fagnaðarefni í desember þegar Seðla­

bankinn ákvað að veita tveggja ára aðlögunartíma,  

sem veitir greininni nauðsynlegt svigrúm.

Stefnumörkun stjórnvalda

Samtökin tóku virkan þátt í umsagnarferli vegna að­

gerða stjórnvalda. SI fögnuðu fyrsta húsnæðispakka 

ríkisstjórnarinnar, sérstaklega áformum um nýtingu 

séreignarsparnaðar og aðgerðum til að höggva á hnút­

inn varðandi húsnæðislán. Þá var tekið undir áform um 

endurskoðun hlutdeildarlána til að gera þau skilvirkari.

Mannvirkjaþing og Útboðsþing

Tvö stór þing voru haldin á árinu sem drógu fram 

umfang greinarinnar. Á Útboðsþingi í janúar kom fram 

að opinberir aðilar áformuðu útboð fyrir 264 milljarða 

króna. Á fjölmennu Mannvirkjaþingi í nóvember var 

sjónum beint að innviðauppbyggingu, viðnámsþrótti  

og stöðu húsnæðismarkaðarins.

Í september varð ljóst að samdráttur var hafinn eftir 

fjögurra ára vaxtarskeið. Velta dróst saman, störfum 

fækkaði og innflutningur byggingarefna minnkaði. SI 

bentu á í greiningu að þetta ástand skapaði hættu á 

efnahagslegum vítahring þar sem skortur á húsnæði 

kyndir undir verðbólgu, sem aftur kallar á hærri vexti og 

dregur enn frekar úr uppbyggingu.

 

Samstaða með VR
SI og VR sendu sameiginlega áskorun á Seðlabankann 

um að slaka á lánþegaskilyrðum til að hleypa ungu fólki 

inn á markaðinn og liðka fyrir sölu nýrra íbúða.

Piparkökuhúsið
SI frumsýndu umtalaða jólaauglýsingu sem varpaði ljósi 

á flókið regluverk, tafsamar leyfisveitingar og hindranir í 

byggingariðnaði á hnyttinn hátt.

Iðnþing 2025

Ályktun Iðnþings 2025 samþykkt

á aðalfundi 6. mars.

Ísland á stóra sviðinu – við veljum framtíðina

Heimsmyndin hefur breyst mikið undanfarin ár. Blikur 

eru á lofti í alþjóðamálum, stríðsátök geysa og gervi­

greindarkapphlaup er hafið sem mun hafa veruleg áhrif 

á stöðu þjóða þegar fram í sækir. Við þessar aðstæður 

þurfa stjórnvöld að huga sérstaklega að hagsmunum 

Íslands á alþjóðavettvangi, efla tengsl og horfa bæði til 

vesturs og austurs.

Lífskjör okkar byggja á sköpun verðmæta – vöru og 

þjónustu – og öflugum útflutningi. Forsenda þeirra er 

greiður aðgangur að mörkuðum. Útflutningur iðnaðar 

nam um 750 milljörðum króna árið 2024 og óx um 6% 

milli ára. Iðnaður er stærsta útflutningsgrein hagkerfis­

ins. Stjórnvöld þurfa að róa öllum árum að því að tryggja 

samkeppnishæfni íslensks iðnaðar og atvinnulífs, þannig 

að verðmætasköpun hér á landi geti eflst og vaxið í 

alþjóðlegri samkeppni. Það krefst markvissra aðgerða 

og það þarf að ryðja heimatilbúnum hindrunum úr 

vegi, einfalda regluverk og skapa hagstæð skilyrði fyrir 

áframhaldandi fjárfestingu í nýsköpun og uppbyggingu 

innviða.

Það krefst atorku að stofna og reka fyrirtæki og hrinda 

hugmyndum í framkvæmd. Um allt land er kraftur og 

vilji til verka. Hindranir af ýmsu tagi hefta uppbyggingu 

og vöxt og þeim hindrunum þarf að ryðja úr vegi. Ný 

ríkisstjórn hefur boðað mótun atvinnustefnu með aukna 

framleiðni að markmiði og eru þau áform í samræmi við 

áherslur Samtaka iðnaðarins undanfarin ár um umbætur 

í þágu aukinnar samkeppnishæfni. Skýr atvinnustefna 

mun einnig auka fyrirsjáanleika í atvinnulífi öllum til 

góðs.

Það hefur dregið úr verðbólgu og vaxtalækkunarferli er 

hafið. Samtök iðnaðarins fagna áherslum stjórnvalda á 

efnahagslegan stöðugleika og hagræðingu í rekstri hins 

opinbera.

Engin verðmæti verða til án orku og hingað til hefur 

samkeppnishæfni Íslands endurspeglast að miklu leyti í 

alþjóðlega samkeppnishæfu raforkuverði. Þessi misserin 

er skortur á raforku þar sem kyrrstaða ríkti í raforkuöfl­

un um árabil og flókið regluverk hamlar uppbyggingu. 

Skortur á raforku er raunveruleg ógn við orkuskiptin, 

framtíðarhagvöxt, og þar með lífskjör hér á landi. Raf­

orkuverð hækkaði um ríflega 15% árið 2024 og meira hjá 

mörgum fyrirtækjum, sem dregur úr samkeppnishæfni 

og kemur mjög illa við rekstur iðnfyrirtækja. Flýta þarf 

fyrir uppbyggingu nýrra virkjana og skerpa þarf á 

hlutverki ríkisins á raforkumarkaði. Tryggja þarf markaðs­

aðgengi nýrra lausna óháð eignarhaldi virkjunaraðila, en 

óeðlilegt er að áætla að fjárfestingarþörfin í raforkukerf­

inu sé mætt án aðkomu einkaframtaksins.

Uppsöfnuð viðhaldsskuld innviða nemur nú tæplega 

700 milljörðum króna og vex ár frá ári. Hröð fólksfjölgun 

og aukin umsvif í atvinnulífinu kalla jafnframt á enn frek­

ari uppbyggingu. Innviðaskuldin er dýrkeypt þar sem 

innviðir eru lífæðar samfélagsins og leggja grunn að 

verðmætasköpun í atvinnulífinu. Leita þarf fjölbreyttari 

leiða til þess að bæta úr, meðal annars með því að virkja 

einkaframtakið í nýfjárfestingu samhliða því að tryggja 

nægt fjármagn til viðhalds. Auka þarf uppbyggingu 

íbúða um land allt en skipulagsmál, takmarkað lóða­

framboð og aukin gjaldtaka vegna uppbyggingar heftir 

uppbyggingu.

Samtökin fagna því að hugverkaiðnaði hafi verið 

tryggður fyrirsjáanleiki í þrjú ár hvað varðar skattahvata 

vegna rannsókna og þróunar. Hugverkaiðnaður getur 

orðið verðmætasta útflutningsstoðin við lok þessa ára­

tugar en til þess þarf fyrirsjáanleika og mannauð.

Það er óásættanlegt að 600-1.000 umsóknum um 

iðnnám hafi verið synjað á hverju ári, undanfarin ár en 

helstu flöskuhálsar eru aðstaða og fjármagn. Sam­

tök iðnaðarins fagna því að ríki, Hafnarfjarðarbær og 

Tækniskólinn hafi gert samkomulag um uppbyggingu 

skólans í Hafnarfirði. Að sama skapi er brýnt að fylgja 

eftir samningum um uppbyggingu verknámsskóla um 

land allt þannig að iðnnám fái þann sess sem samfélag­

ið kallar eftir. Mikilvægt er að nemendaígildum fjölgi í 

takt við fjölgun landsmanna. Hlúa þarf að iðnmenntun 

og löggildingu iðngreina enda er það forsenda þess 

að fagþekking viðhaldist. Níu þúsund manns vantar 

á næstu fimm árum með hæfni á sviði STEAM greina 

og gervigreindar. Kallað er eftir því að stjórnvöld og 

háskólar landsins vinni að því fjölga þeim sem útskrifast 

með menntun á þessum sviðum.

Gervigreindarkapphlaup stendur nú yfir þar sem ríki 

heims keppast við að byggja upp tækni-, gagna- og 

fjarskiptainnviði, tryggja sér aðgang að nauðsynleg­

um búnaði og efla getu til að taka þátt í yfirstandandi 

iðnbyltingu. Ísland þarf að móta skýra sýn og stefnu 

þegar kemur að gervigreindarbyltingunni og fylgja 

henni eftir með markvissum aðgerðum. Íslensk stjórn­

völd hafa mikið um það að segja hvort tækifæri verða 

sótt á sviði gervigreindar eða Ísland dragist aftur úr 

öðrum þjóðum. Þetta er ekki síst mikilvægt fyrir ör­

yggis- og varnarhagsmuni landsins. Samtök iðnaðarins 

hvetja stjórnvöld til þess að sækja tækifærin sem felast 

í stærstu iðnbyltingu síðari tíma í nánu samráði við 

atvinnulífið.

Í breyttri heimsmynd þarf að efla styrk samfélagsins til 

þess að mæta fjölbreyttari ógnum, af mannavöldum 

eða vegna náttúruhamfara. Með öðrum orðum þarf að 

efla viðnámsþrótt samfélagsins. Íslenskur iðnaður hefur 

sannarlega sýnt styrk og viðbragð í krefjandi aðstæðum 

undanfarin ár í glímu við náttúruöflin og heimsfaraldur. 

Samtök iðnaðarins hvetja til samstarfs stjórnvalda og 

atvinnulífs um eflingu viðnámsþrótts.

Árshóf SI

Fjölmennt var á árshófi SI sem fór fram í Silfurbergi í 

Hörpu föstudaginn 7. mars. Gestir tóku þátt í fögnuðin­

um með fordrykk, þriggja rétta máltíð og skemmtiatrið­

um fram eftir kvöldi sem endaði með dansleik.

Árni Sigurjónsson, formaður SI, og Sigurður Hannesson, 

framkvæmdastjóri SI, tóku á móti gestum. Formaður 

SI, ávarpaði gesti í upphafi dagskrár. Veislustjórar voru 

Unnsteinn Manuel og Salka Sól. Bogomil Font, Jón Jóns­

son, Nýju fötin keisarans og DJ Daddi diskó skemmtu 

gestum vel líkt og sjá má á myndunum. 

Kynningarstarf Útgáfur

Jólaauglýsing SI – Piparkökuhúsið

Samtök iðnaðarins stóðu fyrir framleiðslu á sjónvarps­

auglýsingu þar sem landsmönnum er óskað gleðilegra 

jóla og kraftmikillar uppbyggingar á nýju ári. Með 

auglýsingunni vildu SI vekja athygli á að húsnæðis­

uppbygging stenst ekki núverandi og framtíðarþarfir 

samfélags í örum vexti.

Meistarinn.is 

Á vefsíðunni meistarinn.is geta landsmenn nálgast upp­

lýsingar um einstök fyrirtæki innan 12 meistarafélaga SI, 

auk hagnýtra upplýsinga fyrir þá sem vilja fá meistara 

í verkið. Á árinu var vakin athygli á mikilvægi þess að 

leitað sé til faglærðra félagsmanna meistarafélaga innan 

Samtaka iðnaðarins með auglýsingum í fjölmiðlum og á 

samfélagsmiðlum. 

Á árinu gáfu Samtök iðnaðarins í samstarfi við Félag ráð­

gjafarverkfræðinga út nýja skýrslu um ástand og fram­

tíðarhorfur helstu innviða á Íslandi. Í skýrslunni kemur 

fram að uppsöfnuð viðhaldsskuld í innviðakerfinu er 680 

milljarðar króna og mest uppsöfnuð viðhaldsskuld er í 

vegakerfinu á bilinu 265–290 milljarðar króna.

Samtök iðnaðarins nýta alla helstu fjölmiðla og sam­

félagsmiðla til að koma skilaboðum á framfæri um eins­

taka viðburði eða annað sem vekja þarf athygli á.

Heimsóknir til félagsmanna

Á árinu heimsóttu stjórn og starfsmenn SI aðildarfyrirtæki. 

Tilgangur heimsóknanna er að efla tengsl við félagsmenn 

þar sem tækifæri gefst til að heyra hvað efst er á baugi og 

hverjar helstu áskoranirnar eru í starfseminni.

Slippurinn Tengill Ísloft

AusturbrúÁK Smíði

Blikklausnir Rafal

Iðnaðarsýningin 2025 

Iðnaðarsýningin var haldin í Laugardalshöll 9. til 11. 

október í samstarfi við SI. Formaður og framkvæmda­

stjóri SI tóku þátt í formlegri opnun sýningarinnar en á 

henni kynntu fjölmargir félagsmenn SI starfsemi sína.



Hátt í 70 félagsmenn SI tóku þátt í að móta nýja stefnu 

samtakanna á Hilton Reykjavík Nordica 4. nóvember. 

Efnt var til umræðna á 11 borðum þar sem starfsmenn SI 

voru í hlutverki borðstjóra. Á hverju borði sköpuðust líf­

legar umræður um veikleika og ógnanir og styrkeika og 

tækifæri Samtaka iðnaðarins og íslensks iðnaðar. Þegar 

umræðum var lokið kynnti fulltrúi hvers borðs helstu 

niðurstöður og forgangsröðun verkefna.

3332

Stefna SI til 2028

Samtök iðnaðarins unnu á árinu eftir stefnu sem gilti frá árinu 2022 til ársloka 2025.  
Nú er unnið eftir stefnu sem stjórn SI hefur samþykkt fyrir árabilið 2026 til 2028.

90% telja íslenskan iðnað hafa 
jákvæð áhrif á samfélagið 

90% landsmanna telja að íslenskur iðnaður hafi 

jákvæð áhrif á samfélagið í heild. Aðeins 3% telja að 

íslenskur iðnaður hafi neikvæð áhrif. Þetta kom fram í 

viðhorfskönnun sem Gallup framkvæmdi meðal lands­

manna að beiðni SI í lok árs 2025. Í sömu könnun Gallup 

kemur fram að 86% svarenda eru jákvæðir gagnvart 

iðnaði á Íslandi en aðeins 3% neikvæðir.

Hlutverk

Gildi

Sýn: Ísland í fremstu röð

Stefnuáherslur 2026–2028

Við eflum íslenskan iðnað í þágu samfélagsins alls

Fagmennska – Samvinna – Áræðni

Við vinnum stöðugt að því að styrkja samkeppnishæfni Íslands með skýrri 

áætlun á sviðum starfsumhverfis, mannauðs, nýsköpunar, gervigreindar, orku 

og umhverfis, innviða viðnámsþróttar og alþjóðlegrar hagsmunagæslu. 

Ísland og umheimurinn Sterkari saman Markviss samskipti

90%

7%
3%

Stjórn SI

Stjórn Samtaka iðnaðarins ber ábyrgð á stefnumörkun og áherslu í starfinu en 
framkvæmdastjóri og starfsfólk sjá um nánari útfærslu og framkvæmd. Stjórnin kom 
saman til 12 formlegra stjórnarfunda. Reglur um stjórnarsetu eru þannig úr garði 
gerðar að sífelld endurnýjun á sér stað innan stjórnarinnar en einn helsti styrkur SI er 
að enginn getur setið þar lengur en í sex ár. Þá þarf hver stjórnarmaður að fá endur­
nýjað umboð á tveggja ára fresti.

Stjórnarkjör

Stjórnarkjör fór fram á aðalfundi SI sem haldinn var 

í Húsi atvinnulífsins 6. mars. Kjörið fór fram með 

rafrænum hætti. Alls gáfu sjö kost á sér til almennrar 

stjórnarsetu. Kosið var um fjögur almenn stjórn­

arsæti. Þau sem hlutu flest atkvæði og settust í 

stjórn SI eru Hjörleifur Stefánsson, Karl Andreassen, 

Sigrún Helgadóttir og Þorsteinn Víglundsson. 

Stjórn SI

Árni Sigurjónsson, Marel, formaður

Arna Arnardóttir, gullsmiður

Bergþóra Halldórsdóttir, Borealis Data Center

Hjörleifur Stefánsson, Nesraf rafverktakar

Hjörtur Sigurðsson, Mynstra

Jónína Guðmundsdóttir, Coripharma

Karl Andreasson, Ístak

Sigrún Helgadóttir, Norðurál

Vignir Steinþór Halldórsson, Öxar

Þorsteinn Víglundsson, Eignarhaldsfélagið Hornsteinn

Varamenn

Baldur Stefánsson, Algalíf

Sara Lind Guðbergsdóttir, Climeworks á Íslandi

Sigþór H. Guðmundsson, Controlant

Stjórn og starfsmenn SI 
á ferð um Norðurland

Stjórn og starfsmenn SI heimsóttu fjölda fyrirtækja og stofnana á ferð sinni um Norðurland 
8.-9. september. Í tilefni af ferðinni var efnt til fjölmenns hádegisverðarfundar í Hofi á Akur­
eyri þar sem rætt var um atvinnumál og innviðauppbyggingu.

Starfsfólk SI

Sigurður Hannesson

framkvæmdastjóri

Erla Tinna Stefánsdóttir

viðskiptastjóri á iðnaðar- og hugverkasviði

Hulda Birna Kjærnested Baldursdóttir  

sérfræðingur í mennta- og mannauðsmálum

Freyr Friðfinnsson

viðskiptastjóri á iðnaðar- og hugverkasviði

Berglind Guðjónsdóttir

skrifstofuumsjón

Guðný Hjaltadóttir

viðskiptastjóri á iðnaðar- og hugverkasviði

Ingólfur Bender

aðalhagfræðingur

Magnús Þór Gylfason

ráðgjafi

Elísa Arnarsdóttir

viðskiptastjóri á mannvirkjasviði 

Gunnar Sigurðarson

viðskiptastjóri á iðnaðar- og hugverkasviði

Ída Margrét Jósepsdóttir

aðstoðarmaður framkvæmdastjóra

Margrét Gísladóttir

viðskiptastjóri á iðnaðar- og hugverkasviði

Íris Gunnarsdóttir

viðskiptastjóri á mannvirkjasviði

Lilja Björk Guðmundsdóttir

yfirlögfræðingur

Sigurður Helgi Birgisson

viðskiptastjóri á iðnaðar- og hugverkasviði

Jóhanna Klara Stefánsdóttir

sviðsstjóri mannvirkjasviðs 

Margrét Kristín Sigurðardóttir

almannatengsla- og samskiptastjóri

Úlfar Biering Valsson

hagfræðingur

Kristján Daníel Sigurbergsson

viðskiptastjóri á mannvirkjasviði

Sigríður Mogensen

sviðsstjóri iðnaðar- og hugverkasviðs

Þorgils Helgason

viðskiptastjóri á mannvirkjasviði

Starfsfólk Samtaka iðnaðarins við útgáfu skýrslunnar.

Umsagnir

Samtök iðnaðarins veita umsagnir í málefnum sem tengjast einstökum fyrirtækjum, starfs­
greinum eða iðnaðinum í heild. Á árinu voru veittar umsagnir í eftirtöldum málum:

Alþingi, 156. löggjafarþing 

	 1.	� Umsögn SI um frumvarp til laga um breytingu á lögum um 

viðurkenningu á faglegri menntun og hæfi til starfa hér á landi, 

nr. 26/2010

	 2.	� Umsögn SI um frumvarp til laga um kílómetragjald á ökutæki, 

123. mál

	 3.	� Umsögn SI um frumvarp til breytingar á raforkulögum  

(raforkuöryggi), Alþingi, 130. mál

	4.	� Umsögn SI um frumvarp til laga um breytingu á lögum um 

umhverfismat framkvæmda og áætlana, Alþingi, 129. mál

	5.	� Umsögn SI um þingsályktunartillögu um vernd og  

orkunýtingu landsvæða, Alþingi, 101. mál

	6.	� Umsögn SI um frumvarp til breytinga á búvörulögum,  

nr. 99/1993 (framleiðendafélög), 107. mál

	 7.	� Umsögn SI um þingsályktunartillögu um borgarstefnu  

2025-240, 85. mál

	8.	� Umsögn SI, SA, SVÞ, SAF og Viðskiptaráðs um frumvarp til laga 

um breytingu á lögum um viðskiptakerfi ESB með losunarheim­

ildir og lögum um hollustuhætti og mengunarvarnir (ETS- og 

ETS2-kerfið)

	 9.	� Umsögn SI og SUT um frumvarp til laga um skipan upplýsinga­

tækni í rekstri ríkisins, 141. mál 

	10.	� Umsögn SI um frumvarp til laga um breytingu á lögum um 

svæðisbundna flutningsjöfnun, nr. 160/2011 (leiðrétting, fram­

lenging gildistíma), 176. mál	

	11.	� Umsögn SI og SA vegna frumvarps til laga um breytingu á 

lögum um fjármálafyrirtæki nr. 161/2002 (CRR III), 263. mál	

	12.	� Umsögn SI og IEI um frumvarp til laga um námsgögn, 255. 

mál	

	13.	� Umsögn SI um frumvarp til laga um breytingu á lögum um 

framhaldsskóla (viðurkenning námsbrautarlýsingar o.fl.), 282. 

mál

	14.	� Umsögn SI og SUT um skýrslu Ríkisendurskoðunar um innkaup 

ríkisaðila á upplýsingatækni, Skýrsla til Alþingis mars 2025

	15.	� Umsögn um tillögu til þingsályktunar um fjármálaáætlun fyrir 

árin 2026-2030, 264. mál	

	16.	� Umsögn SI um frumvarp til laga um breytingar á lögum um 

veiðigjöld, 351. mál.

	17.	� Umsögn SI um frumvarp til laga um vegabréfsáritanir, 431. mál	

	18.	� Umsögn SI og SVÞ um frumvarp til laga um kílómetragjald á 

ökutæki að teknu tilliti til breytingartillögu á þskj. 668.

Alþingi, 157. löggjafarþing 

	 1.	� Umsögn SI um frumvarp til fjárlaga fyrir árið 2026, 1. mál 

	 2.	� Umsögn SI um frumvarp til laga um breytingu á lyfjalögum og 

lögum um lækningatæki (EES-reglur), 70. mál

	 3.	� Umsögn SI um frumvarp til laga um breytingu á lögum nr. 

26/2010 um viðurkenningu á faglegri menntun og hæfi til 

starfa hér á landi (meðalhófsprófun, EES-reglur), mál nr. 48	

	4.	� Umsögn SI um tillögu til þingsályktunar um stefnu í neytenda­

málum til ársins 2030, 157. löggjafarþing, 115. mál.

	5.	� Umsögn SI um frumvarp til laga um breytingu á lögum um 

framhaldsskóla, nr. 92/2008 viðurkenning námsbrautarlýsinga 

o.fl.), 154. mál.

	6.	� Umsögn SI um frumvarp til laga um breytingu á stjórnsýslulög­

um nr. 37/1993 (ráðgefandi álit EFTA-dómstólsins)

	 7.	� Umsögn SI um frumvarp til laga um breytingu á lögum um 

fjármálafyrirtæki, nr. 161/2002 (CRR III)

	8.	� Umsögn SI um frumvarp til laga um breytingu á lögum um 

tekjuskatt og lögum um staðgreiðslu opinberra gjalda (erlend­

ar fjárfestingar), 173. mál. 

	 9.	� Umsögn SI um frumvarp til laga um breytingu á lögum um 

skatta, gjöld o.fl. (tollar, leigutekjur o.fl), 257. mál 

	10.	� Umsögn SI um tillögu til þingsályktunar um stefnu í varnar- og 

öryggismálum, 215. mál	

	11.	� Umsögn SI og SÍK um frumvarp til breytinga á lögum um 

tímabundnar endurgreiðslur vegna kvikmyndagerðar á Íslandi, 

nr. 43/1999 (framlenging gildistíma o.fl.) 

	12.	� Umsögn SI um frumvarp til laga um breytingu á ýmsum lögum 

vegna sameiningar starfsemi Skipulagsstofnunar og Húsnæð­

is- og mannvirkjastofnunar, 256. mál.

	13.	 �Viðbótarumsögn SI um frumvarp um breytingu á ýmsum lögum 

um skatta, gjöld o.fl. (tollar, leigutekjur o.fl.), 257. mál 

	14.	 �Umsögn SI um frumvarp um aðgengi að vefsetrum og smá­

forritum opinberra aðila, 264. mál 

15.	 �Umsögn SI um frumvarp til laga um almannavarnir	

SI, 82. mál

16.	 �Umsögn Samtaka iðnaðarins um frumvarp til laga um breytingu 

á lögum um húsnæðismál, nr. 44/1998 (hlutdeildarlán), 306. 

mál

	17.	 �Umsögn SI um frumvarp til laga um kílómetragjald á ökutæki, 

þingskjal 557, 144. mál	

Samráðsgátt 

	 1.	 �Umsögn SI um drög að frumvarpi til laga um breytingar á 

lögum um fjarskipti, lögum um Fjarskiptastofu og lögum um 

fjölmiðla, mál nr. S-182/2025

	 2.	 �Umsögn SI um skýrslu starfshóps um endurskoðun á lögum um 

rammaáætlun	  

	 3.	 �Umsögn SI um drög að sóknaráætlun höfuðborgarsvæðisins 

2025-2029 		

	4.	 �Tillögur SI varðandi hagsýni í rekstri ríkisins 	

	5.	 �Umsögn SI um Saman gegn sóun – Stöðumat og valkostir í 

úrgangsforvörnum 	

	6.	 �Umsögn SI um skýrslu um kolefnismarkaði - Áskoranir og 

tækifæri í íslensku samhengi 

	 7.	 �Umsögn SI um frumvarp til laga um breytingu á raforkulögum 

og lögum um stjórn vatnamála (flýtimeðferð og breyting á 

vatnshloti) 	  

	8.	 �Umsögn SI, SA og Viðskiptaráðs um áform um frumvarp um 

breytingu á lögum um opinber fjármál, nr. 123/2015 (stöðuleik­

aregla o.fl.). Mál nr. S-42/2025 

	 9.	 �Umsögn SI um endurskoðun fyrirkomulags eftirlitskerfis með 

hollustuháttum og mengunarvörnum og matvælum 	  

	10.	 �Umsögn SI og SA um áform um frumvarp til laga um lágmarks­

skatt á fjölþjóðleg stórfyrirtæki, mál nr. S-22/2025

	11.	 �Umsögn SI um breytingu á reglugerð um urðun úrgangs nr. 

738/2003, mál nr. S-14/2025 

	12.	 �Umsögn SI og Samtaka menntatæknifyrirtækja um frumvarp 

til laga um breytingu á lögum um grunnskóla, nr. 91/2008 

(námsmat) 	  

	13.	 �Umsögn SI um drög að breytingu á lögum um framhaldsskóla 

(námsbrautir o.fl.), mál nr. S-37/2025 

	14.	 �Umsögn SI um drög að frumvarpi um breytingu á lögum um 

veiðigjöld, mál nr. S-62/2025 

	15.	 �Umsögn SI um frumvarp til laga um breytingu á ýmsum lögum 

vegna einföldunar og samræmingar leyfisferla á sviði umhverf­

is- og orkumála 

	16.	 �Umsögn SA og SI um tillögur að flokkun 10 vindorkuverkefna 

	17.	 �Umsögn SI um drög að atvinnustefnu Íslands, vaxtarplan til 

2035

	18.	 �Umsögn SI um viðmið fyrir ytra mat í framhaldsskólum, mál nr. 

S-79/202

	19.	 �Umsögn SI um stefnu stjórnvalda um öflun raforku 

	20.	 �Umsögn SI, SA o.fl. um rýni erlendra fjárfestinga, s-86/2025

	21.	 �Umsögn SI um drög að sóknaráætlun Suðurlands, s-90/2025 

	22.	 �Umsögn SI um breytingu á reglugerð um skráningarskyldan 

atvinnurekstur samkvæmt lögum um hollustuhætti og meng­

unarvarnir  

	23.	 �Umsögn SI um áform um endurskoðun laga um tekjustofna 

sveitarfélaga (skattlagning orkumannvirkja) 	

	24.	 �Umsögn SI um drög að forgangslista við hagsmunagæslu 

Íslands gagnvart Evrópusambandinu fyrir árin 2024 – 2029	  

	25.	 �Umsögn SA og SI um drög að uppfærðri stöðuskýrslu um 

innleiðingu Árósarsamningsins 

	26.	 �Umsögn SI og SUT um áform um rafræna og stafræna 

málsmeðferð hjá sýslumönnum og dómstólum, mál 

s-122/2025.	

	27.	 �Umsögn SI og SUT um áform um frumvarp til laga um Netör­

yggisstofnun Evrópu og netöryggisvottunarkerfi upplýsinga- 

og fjarskiptatækni, vöru, þjónustu og ferla, mál s-137/2025 

	28.	 �Umsögn SI um áform um breytingu á ýmsum lögum (gagna­

grunnur nemendaupplýsinga), mál nr. S-125/2025 

	29.	 �Umsögn SI um áform um breytingu á lögum um grunnskóla, nr. 

91/2008 (snjalltæki), mál nr. S-126/2025

	30.	 �Umsögn SI um drög að frumvarpi til laga um almannavarnir, 

mál nr. S-114/2025

	31.	 �Umsögn SI um áform um frumvarp til laga um breytingu á ýms­

um lögum vegna sameiningar starfsemi Skipulagsstofnunar og 

Húsnæðis- og mannvirkjastofnunar, mál nr. S-120/202

	32.	 �Umsögn SI um drög að frumvarpi til laga um breytingu á lögum 

um lækningatæki nr. 132/2020, mál s-139/2025	

	33.	 �Umsögn Hugverkaráðs SI um áform um atvinnustefnu Íslands 

til 2035, mál S-144/2025 

	34.	 �Umsögn SI um áform um atvinnustefnu Íslands til 2035 

	35.	 �Umsögn SI um áform um frumvarp til laga um breytingu á 

lögum um húsnæðismál, nr. 44/1998 (fyrirkomulag hlutdeildar­

lána). Mál nr. S-121/2025 

	36.	 �Umsögn SI um áform um frumvarp til laga um breytingu á 

lögum nr. 162/2002 um úrvinnslugjald, mál nr. S-147/2025

	37.	 �Umsögn SI áform um breytingu á ýmsum lögum vegna 

einföldunar regluverks og aukinnar skilvirkni eftirlits með holl­

ustuháttum, mengunarvörnum og matvælum, mál s-160/2025 

	38.	 �Umsögn um áform um breytingu á samkeppnislögum 

	39.	 �Umsögn Samtaka iðnaðarins um tillögu um flokkun virkjun­

arkostsins Garpsdal í nýtingarflokk verndar- og orkunýting­

aráætlunar 

	40.	 �Umsögn SI um breytingar á uppgjörsreglum virðisaukaskatts 

o.fl. til skoðunar.

	41.	 �Umsögn SI um drög að frumvarpi til laga um breytingu á ýms­

um lögum vegna sameiningar starfsemi Skipulagsstofnunar og 

Húsnæðis- og mannvirkjastofnunar

	42.	 Umsögn SI um tillögu til þingsályktunar um borgarstefnu fyrir 

árin 2025-2040

	43.	 �Umsögn SI um áform um frumvarp til laga um breytingu á lög­

um um stuðning við nýsköpunarfyrirtæki, mál nr. s-189/2025 

	44.	 �Umsögn SI um áform um breytingu á lögum nr. 48/2011 um 

verndar- og orkunýtingaráætlun vegna vindorku og verndar­

flokks áætlunarinnar 

	45.	 �Umsögn SI, SA, SAF og SFS um drög að frumvarpi til breytinga 

á lögum nr. 150/2020 um jafna stöðu og jafnan rétt kynjanna, 

s-175/2025	

	46.	 �Umsögn SI og Samtaka menntatæknifyrirtækja um frumvarp til 

laga um breytingu á lögum um grunnskóla, nr. 91/2008, mál nr. 

S-195/2025 

	47.	 �Umsögn um drög að frumvarpi til laga um rýni á fjárfestingum 

erlendra aðila vegna þjóðaröryggis og allsherjarreglu 

48.	 �Umsögn SI um drög að frumvarpi til laga um aðgengi að vef­

setrum og smáforritum opinberra aðila, mál S-200-2025

	49.	 �Umsögn SI um drög að frumvarpi til laga um breytingu á 

búvörulögum (framleiðendafélög), mál nr. S-191/2025 

	50.	 �Umsögn SI um tillögu um flokkun Kjalölduveitu og virkjunar­

kosta í Héraðsvötnum í biðflokk verndar- og orkunýtingaráætl­

unar	

	51.	 �Umsögn SI um drög að frumvarpi um breytingu á lögum um 

útlendinga og lögum um atvinnuréttindi útlendinga (útgáfa 

dvalar- og atvinnuleyfa), mál nr. S-220/2025

	52.	 �Umsögn SI um frumvarp til laga um breytingu á lögum um 

opinbera háskóla nr. 85/2008 – háskólasamstæð

	53.	 �Umsögn SI og SA um drög að frumvarpi til laga um breytingu á 

lögum um stuðning við nýsköpunarfyrirtæki (framkvæmd), mál 

s-218/202 	

	54.	 �Umsögn SI um drög að frumvarpi til laga um breytingu á lögum 

um úrvinnslugjald, mál nr. S-217/2025 Umsögn SI um stöðumat 

og valkosti um stefnu um opinbera þjónustu 

	55.	 �Umsögn SI um drög að frumvarpi um breytingu á ýmsum lög­

um (gagnagrunnur nemendaupplýsinga), mál nr. S-227/2025 

	56.	 �Umsögn SI um frumvarp til laga um breytingu á lögum um 

verndar- og orkunýtingaráætlun og raforkulögum (orkuöflun­

arstefna, aukin skilvirkni o.fl.) 

	57.	 �Umsögn SI um áform um lagasetningu um stofnun innviðafé­

lags, mál s_250/2025

	58.	 �Umsögn SI um áform um frumvarp til laga um þjónustuveitend­

ur hópfjármögnunar fyrir fyrirtæki, mál nr. 246/2025

Annað 

Drög að innkaupastefnu Reykjavíkurborgar 2026-2030

Umsögn Meistarafélags iðnaðarmanna í Hafnarfirði um húsnæðisá­

ætlun Hafnarfjarðarbæjar, mál nr. 1604079 	  	

	  

Umsagnir SI má finna á vef samtakanna si.is.  




